
Диққат, танлов!

“ÂÀÒÀÍ Ó×ÓÍ ßØÀÉËÈÊ!”
нинг фидокорона меҳнатла-
ри, заҳматкаш халқимиз 
амалга ошираётган бунёдкор-
лик ишлари, ижтимоий ҳаёт, 
маънавий-маърифий соҳалар-
даги оламшумул ўзгаришлар, 
буюк аждодларимизнинг бой 
илмий ва маънавий меросини 
ўрганиш ва кенг тарғиб қи-
лиш, халқимизнинг тинч ва 
осойишта ҳаётини ишончли 
таъминлаш мақсадида Қу-
ролли Кучлар тизимида олиб 
борилаётган кенг миқёсдаги 
ислоҳотлар, китоб мутолаа-
си ва китобхонлик маданияти 
тарғиботи, юртимиз ободли-
ги, миллий қадриятларимиз 
ва ёш авлод камоли, миллий 
ғурур ва ифтихор, Ватан туй-
ғуси, Истиқлол ғоялари ҳа-
ётий мисоллар, теран фикр -
мулоҳазалар билан тараннум 
этилиши лозим.

Танлов иштирокчилари 
(муаллиф аризаси ва унинг 
профессионал фаолияти 
тўғрисида қисқача маълумот, 
паспорт нусхаси, манзил ва 

боғланиш телефон рақам-
ларини илова қилган ҳолда) 
ўз ижодий ишларини “Ватан 
учун яшайлик” кўрик-тан-
ловига деб кўрсатган ҳолда 
Тошкент шаҳри, Чилонзор 
тумани, Бунёдкор кўчаси, 
Адиб лар хиёбони, Ўзбеки-
стон Ёзувчилар уюшмаси би-
носи манзилига юборишлари 
мумкин. 

Юборилган ижодий ишлар 
2023 йилнинг 18 августига қа-
дар қабул қилинади ҳамда тан-
лов ҳайъати томонидан кўриб 
чиқилади.

Танлов ғолиблари Ўзбекис-
тон Республикаси Мустақил-
лигининг 32 йиллиги байрами 
арафасида диплом ҳамда пул 
мукофотлари билан тақдирла-
нади. 

Қўшимча маълумот олиш 
учун телефон:

(71) 231-83-67. 

ТАНЛОВГА МАРҲАМАТ, 
АЗИЗ ИЖОДКОРЛАР

Ўзбекистон Ёзувчилар 
уюшмаси Ватанимиз мус-
тақиллигининг 32 йиллиги-
га бағишлаб она диёримизда 
амалга оширилаётган кенг 
кўламли ислоҳотлар, жонажон 
Ўзбекистонимизнинг буюк 
келажаги йўлидаги улуғвор 
янгиланишлар, фидойи за-
мондошларимизнинг ёрқин 
сиймолари акс эттирилган, 
юксак маҳорат билан ёзилган 
бадиий-публицистик мақола-
лар, очерклар, насрий ва шеъ-
рий йўналишдаги энг сара 
асарларнинг анъанавий “Ва-
тан учун яшайлик!” Республи-
ка танловини эълон қилади.

Танловга 2022 йилнинг 1 
августидан 2023 йилнинг 15 
августига қадар республика-
миздаги вақтли матбуот ва 
адабий нашрларда эълон қи-
линган ёки китоб ҳолида чоп 
этилган бадиий-публицистик 
мақолалар, очерклар, насрий 
ва шеърий йўналишдаги асар-
лар тақдим этилиши мумкин. 
Уларда замондошларимиз-

Кўп миллатли халқимиз шу кун-

ларда Ватанимизнинг ижтимоий-си-
ёсий, маънавий-маърифий ҳаётида 
бутунлай янги даврни бошлаб бер-
ган унутилмас тарихий воқеа – Ўз-
бекистон Республикаси давлат мус-
тақиллигининг ўттиз икки йиллик 
санасини баланд руҳ ва кўтарин-
ки кайфият билан нишонлаш учун 
қизғин тайёргарлик кўрмоқда.

Айнан 1991 йил 31 август куни 
халқимиз ўз Ватани, тақдири ва ке-
лажагига ўзи эгалик қилиш ҳуқуқи-
ни қўлга киритди. Дунё харитасида 
Ўзбекистон Республикаси – янги 
суверен ва мустақил давлат пайдо 
бўлди.

Ўтган тарихан қисқа вақт давоми-
да элимизнинг фидокорона меҳнати 
ва қатъияти билан миллий ўзлиги-
миз, қадимий тарихимиз, бой ма-
даниятимиз, эзгу қадрият ва анъа-
наларимиз қайта тикланди, давлат 
ва жамият ҳаётининг туб асослари 
ўзгариб, мамлакатимиз дунё ҳам-
жамиятида ўзининг муносиб ўрнига 
эга бўлди.

Мустақил тараққиёт йўлидаги 
кенг кўламли ислоҳотларимизни из-
чил давом эттириш, барча соҳа ва 
тармоқлар ривожини янги босқичга 
олиб чиқиш мақсадида бугунги кун-
да юртимизда миллати, тили ва ди-
нидан қатъи назар, ҳар бир фуқаро 
эркин ва фаровон яшайдиган янги 
жамият ва давлат барпо этилмоқда.

Мамлакатимиз сиёсий ҳаётида-
ги муҳим воқеалар, хусусан, янги-
ланган Конституциямизнинг қа-
бул қилиниши эл-юртимиз Янги 
Ўзбекистонни, Учинчи Ренессанс 
пойдеворини яратишга қаратилган 
ислоҳотларни ҳар томонлама қўл-
лаб-қувватлаб келаётганини яна бир 
бор яққол тасдиқлади.

Айниқса, иқтисодиёт тармоқла-
рини жадал ривожлантириш ва тад-
биркорликка кенг йўл очиш, янги 
иш ўринлари яратиш, камбағаллик-
ни қисқартириш ҳамда аҳолининг 
турмуш фаровонлигини ошириш, 
тиббий хизматлар ва таълим сифати-
ни жаҳон стандартларига мослашти-
риш, шаҳар ва қишлоқларимизни 
обод қилиш, юртимизнинг халқаро 
миқёсдаги обрў-эътиборини юксал-
тириш йўлида эришаётган натижа-

ларимиз тобора яққол намоён бўл-
моқда, уларни ҳар бир юртдошимиз 
ўз ҳаётида сезмоқда, ҳис этмоқда.

Дунёдаги мураккаб сиёсий-иқти-
содий вазиятга қарамасдан, бошла-
ган ислоҳотларимизни изчил да-
вом эттириб, янги босқичга олиб 
чиқишда биз учун барча ютуқла-
римиз омили, куч-ғайрат, ғурур ва 
илҳом манбаи бўлиб хизмат қила-
ётган Ватанимиз мустақиллигининг 
ўттиз икки йиллигини Янги Ўзбе-
кистоннинг бугунги тараққиёт да-
ражаси, шону шуҳратига мос ҳолда 
муносиб кутиб олиш ва юксак сави-
яда нишонлаш мақсадида:

1. Қуйидагилар:
Ўзбекистон Республикаси давлат 

мустақиллигининг ўттиз икки йил-
лик байрамига тайёргарлик кўриш 
ва уни ўтказиш бўйича республика 
комиссиясининг (кейинги ўринлар-
да – Республика комиссияси) тарки-
би 1-иловага мувофиқ;

“Янги ҳаёт учун, Янги Ўзбе-
кистон учун!” деган бош ғояни 
ўзида мужассам этган ташкилий- 
амалий, маънавий-маърифий тад-
бирлар ҳамда тарғибот-ташвиқот 
ишлари дастури (кейинги ўринлар-
да – Дастур) 2-иловага мувофиқ тас-
диқлансин.

2. Республика комиссияси (А. 
Арипов):

Дастурда назарда тутилган чо-
ра-тадбирларнинг самарали бажа-
рилиши ҳамда Ўзбекистон Респуб-
ликаси давлат мустақиллигининг 
ўттиз икки йиллик байрамининг 
(кейинги ўринларда – Мустақил-
лик байрами) Қорақалпоғистон Рес-
публикаси, вилоятлар марказлари 
ва Тошкент шаҳрида, шунингдек, 
барча шаҳар ва туманлар, қишлоқ 
ва овулларда нишонланишини таъ-
минласин;

барча ҳудудларда аҳолининг кенг 
қатламлари ўртасида Мустақил-
лик байрамига бағишланган маъ-
навий-маърифий анжуманлар, “уч 
авлод учрашуви” тадбирлари, очиқ 
мулоқот ва суҳбатлар, адабий-бади-
ий кечалар, миллий кино кунлари, 
гастрономик фестиваллар, сайил-
лар, маданият ва спорт тадбирла-
рини самарали ўтказиш мақсадида 
атоқли илм-фан намояндалари, 

маданият ва санъат арбоблари, 
таниқли спортчилардан иборат 
тарғибот гуруҳларини ташкил 
этсин ҳамда уларнинг аниқ режа 
асосида фаолият олиб боришини 
таъминласин;

белгиланган чора-тадбирлар-
нинг амалга оширилиши юзасидан 
ҳар бир ҳудуд, вазирлик ва идора 
раҳбарларининг ҳисоботларини ўз 
йиғилишларида мунтазам равишда 
эшитиб борсин.

3. Қорақалпоғистон Республика-
си, вилоятлар ва Тошкент шаҳрида 
ўтказиладиган байрам дастурлари-
ни тайёрлашга юқори профессио-
нал маҳорат ва тажрибага эга бўл-
ган сценарист ва режиссёрлар, 
ёзувчи ва шоирлар, бастакор ва ба-
летмейстерлар, саҳна рассомлари, 
истеъдодли ёш ижрочилар, мақом 
ва бахшичилик санъати вакиллари-
дан иборат ижодий гуруҳлар кенг 
жалб этилсин.

4. Жойларда Мустақиллик бай-
рамини юртдошларимизнинг талаб 
ва истаклари асосида, бугунги давр 
руҳига ҳамоҳанг тарзда нишонлаш 
мақсадида қуйидаги масалаларга 
алоҳида эътибор қаратилсин:

янгиланган Конституциямиз 
мазмун-моҳияти ва “Ўзбекистон 
– 2030” стратегиясининг асосий 
устувор йўналишлари доирасида 
белгиланган туб ислоҳотлар ҳақида 
маҳаллалар, таълим ва меҳнат жа-
моаларида маърифий учрашув ва 
суҳбатлар ўтказиш;

сўнгги йилларда республика-
миз иқтисодиётининг барча тар-
моқларини ривожлантириш бўйича 
амалга оширилаётган кенг кўламли 
ислоҳотлар ва бу борада эришила-
ётган натижаларни аниқ мисоллар 
асосида кенг ёритиш;

“Ҳар бир кун – бу имконият, 
ҳар бир кун – бу келажак учун 
пойдевор” деган ҳаётий шиорнинг 
моҳияти ва аҳамиятини очиб бе-
риш;

соғлиқни сақлаш, илм-фан, ма-
даният ва санъат, спорт соҳаларини 
ривожлантириш, нуронийлар, хо-
тин-қизлар ва ёшларга доимий эъ-
тибор ва ғамхўрлик кўрсатиш, оила, 
оналик ва болаликни ҳимоя қилиш 
бўйича амалга оширилаётган ижти-

моий дастурларга алоҳида эътибор 
қаратиш;

мамлакатимизда турли миллат 
ва диний конфессиялар вакилла-
ри ўртасида дўстлик ва тотувлик 
муҳитини янада мустаҳкамлаш, 
жамиятда тинч ва осойишта ҳа-
ётни таъминлаш борасида амал-
га оширилаётган ишларнинг 
мазмун-моҳиятини кенг жамоат-
чиликка етказиш;

Ватанимиз мустақиллиги, унинг 
хавфсизлиги ва ҳудудий яхлитли-
гининг ишончли кафолати бўлган 
Ўзбекистон Қуролли Кучларининг 
ҳарбий жанговар қудратини оши-
риш ва маънавий салоҳиятини юк-
салтириш, “Халқ ва армия – бир 
тану бир жондир!” тамойилини 
рўёбга чиқариш мақсадида амалга 
оширилаётган ишларни кенг тарғиб 
этиш;

Мустақиллик байрами муносаба-
ти билан Иккинчи жаҳон уруши қат-
нашчилари ва фахрийлари, меҳнат 
фахрийлари, нуроний отахон ва 
онахонларимиз, “Ижтимоий ҳимоя 
ягона реестри”, “Темир дафтар”, 
“Аёллар дафтари”, “Ёшлар дафта-
ри”, “Меҳр дафтари”га киритилган 
ҳамда эътибор ва кўмакка муҳтож 
инсонларнинг ҳолидан хабар олиш, 
уларга моддий ва маънавий ёрдам 
бериш билан боғлиқ хайрия тадбир-
ларини амалга ошириш.

5. Маданият вазирлиги (О.Назар-
беков):

Республика Маънавият ва маъ-
рифат маркази, Ўзбекистон Ёзувчи-
лар уюшмаси билан биргаликда бир 
ҳафта муддатда Тошкент шаҳрида 
Мустақиллик байрамига бағишлаб 
ўтказиладиган театрлаштирилган 
концерт томошасининг дастури ва 
сценарийсини ишлаб чиқсин ҳамда 
мазкур концерт томошасини юксак 
ғоявий-бадиий савияда тайёрлаш 
чораларини кўрсин;

Ўзбекистон Бадиий академияси, 
Ўзбекистон Ёзувчилар уюшмаси, 

Ўзбекистон Журналистлар уюш-
маси билан биргаликда “Она диёр 
ранглар жилосида”, “Ватан учун 
яшайлик!”, “Энг улуғ, энг азиз” 
каби анъанавий кўрик-танловлар-
ни юқори даражада ўтказишни таъ-
минласин;

Ўзбекистон Ёзувчилар уюшма-
си, Ўзбекистон композиторлари ва 
бастакорлари уюшмаси билан бир-
галикда юртимиз истиқлолини та-
раннум этувчи энг яхши қўшиқ ва 
мусиқа асарлари танловининг яку-
ний босқичини ўтказсин;

мазкур танловларнинг ғолиб ва 
совриндорларини Мустақиллик 
байрами арафасида эълон қилиш ва 
тантанали равишда тақдирлаш чо-
раларини кўрсин.

6. Белгилаб қўйилсинки, ўткази-
ладиган байрам тадбирлари:

Қорақалпоғистон Республикаси 
ва вилоятларда – тегишли маҳал-
лий бюджетларнинг қўшимча ман-
балари ҳамда жисмоний ва юридик 
шахсларнинг ҳомийлик хайриялари 
ҳисобидан;

Тошкент шаҳрида – Республика 
комиссияси томонидан тасдиқлан-
ган харажатлар сметасига мувофиқ 
Ўзбекистон Республикаси респуб-
лика бюджети ва Тошкент шаҳар 
маҳаллий бюджети маблағлари ҳи-
собидан тенг улушларда молия-
лаштирилади.

7. Ўзбекистон Миллий телера-
диокомпанияси, Ўзбекистон Мил-
лий ахборот агентлиги, “Дунё” ах-
борот агентлиги ва бошқа оммавий 
ахборот воситаларига Мустақиллик 
байрамига тайёргарлик кўриш ва 
уни ўтказиш бўйича амалга оши-
рилаётган ишларни кенг ёритиб бо-
риш тавсия этилсин.

8. Мазкур қарорнинг ижросини 
назорат қилиш Ўзбекистон Респуб-
ликаси Бош вазири А.Н.Арипов ва 
Ўзбекистон Республикаси Прези-
дентининг маслаҳатчиси О.К. Абду-
рахманов зиммасига юклансин.

Ўзбекистон Республикаси 
    Президенти                                Ш. МИРЗИЁЕВ

Тошкент шаҳри,
2023 йил 27 июль

Озодбек НАЗАРБЕКОВ,
Ўзбекистон Республикаси Маданият вазири

Ўзбекистон, яъни она-Ватан, она юрт шу ма-
конда истиқомат қилувчи ҳар бир инсон учун 
энг буюк маъво, энг муқаддас гўшадир. Зеро, 
она юртнинг номи айтилиши билан шу маконда 
яшовчи ҳар бир одамнинг вужудига куч-қувват 
инади, қалбида фахр ҳисси уйғонади. Бугун биз 
ҳар биримизга ғурур ва ифтихор бағишловчи энг 
муҳим воқелик – жаҳон харитасида “Ўзбекис тон 
Республикаси” деган янги, мустақил давлат пай-
до бўлган қутлуғ куннинг 32 йиллигини нишон-
лаш арафасида турибмиз.

Куни кеча матбуотда эълон қилинган “Ўзбекис-
тон Республикаси мустақиллигининг ўттиз икки 
йиллик байрамига тайёргарлик кўриш ва уни ўт-
казиш тўғрисида”ги Ўзбекистон Республикаси 
Президентининг қарори бу байрам ҳаммамиз учун 
нақадар қадрли эканини бизга яна бир бор эслатди. 
Қарорда айтилганидек, “...ўтган тарихан қисқа вақт 
давомида элимизнинг фидокорона меҳнати ва қатъ-
ияти билан миллий ўзлигимиз, қадимий тарихимиз, 
бой маданиятимиз, эзгу қадрият ва анъаналаримиз 
қайта тикланди, давлат ва жамият ҳаётининг туб 
асослари ўзгариб, мамлакатимиз дунё ҳамжамияти-
да ўзининг муносиб ўрнига эга бўлди”. 

Дарҳақиқат, ҳамма соҳалар қатори маданий ҳа-
ётимизда ҳам катта ўзгаришлар юз берди. 

Мамлакатимизда Янги Ўзбекистонни барпо этиш 
ва Учинчи Ренессанс пойдеворини яратиш деган 
эзгу ғоя асосида барча соҳада жуда катта амалий 
ишларга қўл урилди. Хусусан, бебаҳо маданий ме-
росимизни асраб-авайлаш, қадимий ёдгорликларни 
кенг миқёсда тиклаш, уларни дунё аҳлига танитиш, 
маданият ва санъат, туризм соҳасини ривожлан-
тириш ҳамда халқаро мезонлар даражасига олиб 
чиқиш бўйича улкан қадамлар ташланди. Таъбир 
жоиз бўлса, миллатимиз тақдирида янги, буюк маъ-
рифий босқич бошланди. Буни маданият ва санъа-
тимиз ривожи йўлида қилинаётган эзгу саъй-ҳара-
катлар мисолида ҳам кўриш мумкин.

Жумладан, мустақил Ўзбекистон тарихида илк 
бор Ўзбекистон Республикасининг “Маданий фао-
лият ва маданият ташкилотлари тўғрисида”ги қо-
нуни, Миллий маданиятни янада ривожлантириш 
концепцияси қабул қилинди. Шунингдек, соҳа хо-
димлари мақомини ошириш мақсадида 15 апрель 
– Маданият ва санъат ходимлари куни 
этиб белгиланди. 5

Муносабат

Халқаро адабий алоқалар  

ÈÑÒÅÚÄÎÄÍÈÍÃ £¤Ø £ÀÍÎÒÈ
Мамлакатимизда ўтказилаёт-

ган халқаро миқёсдаги тадбирлар-
да Янги Ўзбекистон тараққиёти, 
олимларимиз ва ижодкорларимиз 
қўлга киритаётган ютуқлар жаҳон 
ҳамжамияти томонидан эътироф 
этилмоқда. Миллий адабиётимиз-
нинг мумтоз намояндаси Заҳирид-
дин Муҳаммад Бобурнинг “Бобур-
нома” асари Италияда итал ьян 
тилида нашр этилиши, Навоий 
шаҳрида бўлиб ўтган “Мумтоз 
шеърият” халқаро фестивали ва 
ТуркСОЙ Ёзарлар бирлигининг 
биринчи йиғилиши, “Туркий ада-
биёт дурдоналири” 100 жилдлик 
асарлар мажмуасининг ўзбек 
тилида ўқувчилар қўлига етиб 
бориши, Буюк Британиянинг 
Оксфорд университетида ўз-
бек тили ва адабиёти таъли-
мининг йўлга қўйилиши, маз-
кур университет олимлари 
билан Ўзбекистон Ёзувчилар 
уюшмаси ва бошқа олий ўқув 
юртларида учрашувлар, давра 
суҳбатлари ўтказилиши  мам-
лакатимиз маданий ҳаётида 
улкан воқеа бўлди. 

Халқаро миқёсдаги ана шун-
дай муҳим тадбирлардан бири 
Тошкент давлат транспорт уни-
верситети ва Канаданинг Бритиш 
Колумбия университети ҳамкорли-
гида бўлиб ўтди. Тошкент давлат 
транспорт университетида ўтка-
зилган мазкур тадбир Канаданинг 
Бритиш Колумбия  университети 
фалсафа фанлари доктори Дилсо-
ра Комил Фозилованинг “Ислом-
нинг уйғониши: радикализм ва 
Ўзбекис тонда диннинг парадок-
сал бош қарилуви” номли инглиз 
тилидаги илмий монографияси ва 
“Сени узоқ кутдим” номли ўзбек 

тилидаги шеърлар тўплами тақди-
мотига бағишланди. Дилсора Ко-
мил Фозилова Ўзбекистонда туғи-
либ ўсган, айни пайтда Канадада 
илмий ва ижодий фаолият олиб 
боради. 

Тадбирни университет прорек-
тори Абдулазиз Ғуломов очиб, 
Тошкент давлат транспорт уни-
верситети ректори Одил Абдураҳ-
мановнинг табрик сўзини ўқиб 
берди.

Ўзбекистон Ёзувчилар уюш-
маси раиси Сирожиддин Саййид 
илм ва ижод истеъдоднинг қўш 
қаноти эканлигини таъкидлаб, 

Мустақиллик байрами арафа-
сида юртимиз маънавияти ва 
адабиётида қўлга киритила-
ётган ютуқлар ҳақида сўзла-
ди. Дилсора Комил Фозило-
ванинг “Сени узоқ кутдим” 
номли шеърлар тўплами ўз-
бек адабиётига янги ном ўз 
овози билан кириб келгани-
дан дарак беришини ва бу 
овоз олис Канада диёрида соф 
ўзбек тилида янг раб, уммон-

лар оша Ўзбекистонга етиб кел-
ганини таъкидлади. “Сени узоқ 
кутдим” – ушбу уч сўз замирида 
халқимиз Мустақилликни, бу-
гунги дориломон кунларни, хо-
рижда яшаётган юртдошларимиз 
Ватанимизга қайтиш саодатини 
узоқ кутгани каби теран маъно-
лар мужассамдир. Ўзбекистон 
Ёзувчилар уюшмасининг Халқа-
ро адабий алоқалар ва бадиий 
таржима бўлими Дилсора Комил 
Фозилова номзодини Ўзбекистон 
Ёзувчилар уюшмаси аъзолигига 
тавсия этди. 

Дилсора Комил Фозилова инг-
лиз тилидаги “Исломнинг уйғони-
ши: радикализм ва Ўзбекистонда 
диннинг парадоксал бошқарилу-
ви” илмий монографиясининг 
мазмуни ҳақида батафсил маълу-
мот берди.

Тадбирда ёзувчилар, жур-
налистлар, олимлар, соҳа му-
тахассислари сўзга чиқиб, ил-
мий монографиянинг янгилиги 
ва тадқиқотчи қўлга киритган 
ютуқлар ҳақида фикр-мулоҳазала-
рини билдирдилар.  

Рустам МУСУРМОН,
Ёзувчилар уюшмаси 

Халқаро адабий алоқалар
ва бадиий таржима бўлими 

бошлиғи

Тонг отмоқда. Тонг ўқлар отар,
Тонг отмоқда – қуёш замбарак.
Яраланган Ер шари ётар –
Бошларида яшил чамбарак.

Рауф Парфи маҳорат билан та-
свирлаган Ер шарининг ўттиз йил 
олдинги коинотдан олинган сура-
ти билан бугунги кундаги тасви-
ри таққосланса, она сайёрамиз 
бошидаги яшил чамбарак йил-
дан-йилга сийраклашиб, дунёда-
ги энг катта чўллар ҳам тобора 
шаҳарлашиб бораётганини кўриш 
мумкин. Бу эса, ўз навбатида 
иқлим ўзгариш ларига,  абадий 
музликлар эриб, табиий офатлар 
кўпайишига, энг ёмони, айрим 
биологик турларнинг йўқолиб ке-
тишига сабаб бўлмоқда. Инсони-
ят тамаддуни экотизмга жиддий 
талофат етказаётган бундай пай-
тда сув, ҳаво, тупроқ софлигини 
сақлаш ва экологик билимлари-
мизни янада бойитиш ҳар қачон-
гидан ҳам муҳимдир. 

Ўқувчилик йилларимизда мак-
табларда ”Табиат”, “Биология”, 
“Одам анатомияси”, “Умумий 
биология” фанлари ўтилар, на-
ботот ва ҳайвонот олами, инсон 
тана тузилиши алоҳида-алоҳи-
да ўргатилар эди. Бугунги кунга 
келиб, маънан эскирган дарсли-
клар замон ва тараққиёт нуқтаи 
назаридан мазмунан янгиланиб, 
5-синфдан 11-синфга қадар ўти-
ладиган дарсликларнинг барчаси 
“Биология фани” деб юритила 
бошлади. Мавзулар ҳам оддий 
турмуш тарзимиздаги ҳодисалар 
талқинидан келиб чиқиб ҳаётий-
лаштирилди.  

–Кўрган бўлсангиз, ивитилган 
сомон юзида вақт ўтиши билан 
оқ парда ҳосил бўлади, – дейди 
Олмазор туманидаги 185-мактаб 
ўқитувчиси Сурайё Шоқосимо-
ва. – Ўша оқ пардани микроскоп 
остида кузатсангиз, ҳаракатла-

ÎÍÀ ÅÐ ÔÀÐÇÀÍÄÈÌÈÇ
наётган беҳисоб ҳужайраларни 
кўрасиз. Бу биз  биологлар тилида 
“инфузория туфелка” дейилади. 
Инфузория туфелка ҳайвон ошқо-
зонида яшаб, ҳазмни осонлашти-
радиган тирик организмдир. Та-
биийки, инсон организми ҳам 
бундай микроорганизмлардан  
холи эмас. Чунки биз ҳам осмон-
дан тушган олий хилқат эмас, 
жисму жонимиз билан шу ер фар-
зандимиз.

 Маълумки, табиатда кераксиз 
яратиқнинг ўзи йўқ, оддий амёба-
дан онгли хилқат – инсонгача ҳар 
бир тирик организмнинг биоло-
гик занжирда ўз ўрни ва вазифаси 
бор. Қизиғи, бу занжир ҳалқала-
ри бир-бири билан шундай чам-
барчас боғлиқки, ҳатто оддий кўз 
билан кўриб бўлмайдиган битта 
ҳужайранинг иккига бўлиниб, 
кўпайиш жараёни ҳам (аслида 
ҳаёт давомийлигининг асоси шу) 
биздан минглаб чақирим узоқ-
ликдаги ой таъсирида юз беради. 
Моҳиятни теран тушуниш учун 
ушбу биологик жараённи астро-
номия илми билан уйғун ҳолда 
ўрганиш лозим бўлади. 

– Космонавтика соҳаси ри-
вожланиб, коинотга ўз сунъий 
йўлдошимиз учирилишини орзу 
қиламан, – дейди Сурайё Шоқо-
симова. – Ўзбек ёшлари орасидан 
ҳам сунъий йўлдошлар орқали 
экологик ўзгаришларни кузатиб, 
глобал муаммоларга ечим топа-
оладиган етук биолог олимлар, 
космонавтлар етишиб чиқишини 
истайман. Мактаб ўқувчилари 
космонавтика соҳасининг етук 
олимлари билан бевосита ҳамкор-
лик қилиб, астрономия, биология 
фанларини амалий, ҳам назарий 
жиҳатдан ўрганишса, дейман. 
Тўғри, ҳали бу соҳада у қадар 
кенг имкониятларга эга эмасмиз. 
Аммо Навоий вилоятида махсус 
ускуналар билан жиҳозланган 

ҳаво шарлари учирилиб, коинот-
ни, атмосфера ва табиатни ўрга-
ниш учун шарт-шароитлар яра-
тилган. Жорий йилнинг 6-7 июнь 
кунлари Президентимиз ташаб-
буси, Инновацион ривожланти-
риш агентлиги ва Олмазор тума-
ни ҳокимлигининг қўллови билан 
тумандаги 33та умумтаълим мак-
табининг иқтидорли ўқувчилари 
қатори 185-мактабнинг битирув-
чилари ва тажрибали устозлари 
ҳам Навоий шаҳрида бўлиб қай-
тишди. Улар коинот сирларини 
ўрганиш мақсадида Турин поли-
техника университети талабала-
ри ҳамда таниқли мутахассислар 
билан бирга “Sat” лойиҳаси до-
ирасида ҳавога “Спутник” учи-
ришди, сўнг атмосфера босими, 
тупроқ эррозияси, ҳайвонот ва 
наботот оламига  оид маълумот-
ларни тўп лаб, таҳлил қилишди. 
Қайтишда Самарқанддаги Мир-
зо Улуғбек расадхонасида бўлиб, 
ўқувчиларимизнинг кимё, биоло-
гия ва астрономия фанларига оид 
назарий билимларини мустаҳкам-
ладик. 

Муаллиманинг соф адабий 
тилда сўзлаши, ташаббускорлиги 
эътиборимни тортди. Шахсияти, 
таржимаи ҳоли билан қизиқдим: 
онаси Раҳима опа шифокор бўл-
гани учун қизига ўқувчилик йил-
ларидаёқ қон олиб, лаборатория 
таҳлилидан ўтказишни ўргатган 
ва ўз касбига қизиқиш уйғот-
ган. Отаси Абдуғофур Алимов 
эса меҳнат (ҳозирги технология 
фани) ўқитувчиси бўлиб, қизи-
нинг ўзига муносиб издош бўли-
шини истарди. Гоҳ шифохона, гоҳ 
мактабга бориб, ота-онасининг  
супур-сидир, ёзув-чизув, лабора-
тория ишларида кўмаклашиб юр-
ган қиз касб танлашга келганда 
ўрта йўлни танлади – “кимё, био-
логия фанлари ўқитувчиси” ихти-
сослигини эгаллади. 

Талабалик йилларидаёқ бош-
лаган ўқитувчилик фаолиятини 
давом эттириш баробарида оила 
қурди, фарзандли бўлди. Афсу-
ски, ўзига нисбатан ўта талабчан, 
илмга ташна ёш ўқитувчини ўз 
интеллектуал кўрсаткичи қано-
атлантирмади. Оиласи, тайинли 
иши бўлишига қарамай, уйда-
гиларидан бемаслаҳат Тошкент 
тиббиёт институтига ҳужжат 
топширди. Унга яна бир бор та-
лабалик бахти насиб этди-ю, ку-
тилмаганда: “Ё оила, ё ўқиш... 
иккисидан бирини танлайсан”, 
деган шарт қўйилди. Ёш Сурайё 
ҳеч иккиланмай ўқийман, деди. 
Аммо келажак авлод тарбиясини 
ҳар нарсадан устун қўйган, қирқ 
йиллик педагогик тажрибага эга 
отаси: “Мени ҳурмат қилсанг, 
ўқишни эмас, оилани танлайсан”, 
деб уни ўз аҳдидан қайтаради. 
Табиатан доим биринчи бўлишга 
интилиб, оддий ўқитувчи бўлиш-
га кўнмаган ўжар қиз ота насиҳа-
тидан сўнг ҳеч кимга ўхшамаган, 
энг зўр ўқитувчи бўлишга қарор 
қилади. Мана, 38 йилдирки, у 
ота-онасининг ишончини оқлаб, 
ёш авлодга кимё-биология фан-
ларидан сабоқ бериб келмоқда.  
Ундаги ғайрат-шижоат, нуктадон-
лик, ноанъанавий педагогик ёнда-
шув яққол сезилиб туради.  

–  2011 йили Олмазор тума-
нидаги 28-мактабда Ўзбекистон 
таълим тизимини ўрганиш мақ-
садида халқаро симпозиум ўтка-
зилганди, – деб эслайди 185-мак-
табнинг собиқ директори Феруза 
Исломова. – Юзлаб хорижий дав-
латлардан келган  меҳмонлар қар-
шисида ўз маҳоратини намойиш 
этиб, мамлакат шарафини ҳимоя 
қиладиган ўқитувчилар саралан-
ди. Сўнгги босқичда инглиз, рус 
тилларини чуқур биладиган бу-
хоролик ўқитувчи билан Сурайё 
Шоқосимовадан бирини танлаш 

керак бўлиб қолди. Бухоролик 
ўқитувчидан нима қилмоқчилиги 
сўралганда, у дарсни тўлиқ инглиз 
тилида ўтмоқчилигини айтади. Су-
райёхон эса: “Инглиз тилида дарс 
ўтиш керак бўлса, қисқа муддат-
да тилни ўрганиб, чет элдаги ин-
глиззабон ёшларга ўз тилида дарс 
ўтишга тайёрман. Аммо Ўзбеки-
стонда, тағин ўзбек ўқувчиларга 
инглиз ё рус тилида эмас, ўз она 
тилимда дарс ўтишни истайман”, 
дейди. Шу бир оғиз гап билан ду-
нёнинг энг етук мутахассислари 
қаршисида ўзбек ёшларига дав-
лат тилида дарс ўтиш масъулияти 
унинг зиммасига юкланди.   

Педагогларнинг таъкидлаши-
ча, ўқитувчининг феъл-атвори 
юқумли бўлади. Ўқувчиларин-
гиз фазилату иллатларингизни 
беихтиёр ўзлаштириб, ўзингизга 
ўхшаб қоларкан. Сурайё Шоқо-
симованинг бу йилги битирувчи-
лари ҳам устозига ўхшаб жуда 
талабчан. Муддатидан олдин ўт-
казиладиган тест синовларида 
битирувчиларнинг 85 фоизи юқо-
ри натижа кўрсатди. Икки нафар 
ўқувчи мактабни олтин медаль 
билан тамомлади.

–Ўқувчи шахсиятига ҳурмат би-
лан қараб, дўстона муносабатда 
бўлиш, кўргазмали қуроллардан, 
замонавий технологиядан унум-
ли фойдаланиш дарс самарадор-
лигини оширади, – дейди Сурайё 
опа. – Ўқувчиларга номаълум ян-
гиликлар билан дарсни мазмунан 
бойитсангиз, вақт қандай ўтгани-
ни сезмай қолишади. Ўқитувчига, 
фанга нисбатан меҳр ошади. 

Дарвоқе, унинг илмий-педа-
гогик қарашлари “Ёпиқ уруғли 
ўсимлик лар”, “Балиқларнинг ички 
тузилиши”, “Уруғланиш мавзуси”, 
“Менделл қонунлари”, “Ўсимлик 
оилалари”, ”Нерв системаси касал-
ликлари” номли методик қўллан-
маларида ўз аксини топган. Тажри-

бали педагог биология фанини 
ўқитиш методикаси бўйича на-
фақат туманда, балки Республи-
када ўз ўрнига эга бўлган ама-
лиётчи. 2010 – 2011 ўқув йилида 
дарсликларни оптималлашти-
риш жараёнида Респуб лика бўй-
ича ташкил этилган комиссия 
аъзоси бўлиб, ихтисослиги бўй-
ича фикр-мулоҳазалари билан 
иштирок этган. 2011 йилда Дав-
лат тест маркази томонидан тай-
ёрланган умумтаълим муассаса-
лари учун тест яратиш бўйича 
ишчи гуруҳ таркибида иш олиб 
борган. Сурайё Шоқосимова то-
монидан яратилган тестлар бу-
гунги кунгача Респуб лика макта-
бларида кенг фойдаланилмокда. 
Электрон дарсликлардан, “Ziyo 
Net” ахборот таълим портали-
га жойланган дарс ишланмала-
ридан фойдаланган ҳолда янги 
мультимедия дарсларини яратди. 
Дарс жараёнида 300дан ортиқ 
кўргазмали қуроллардан фойда-
ланади. Таълим-тарбия жараёни-
да мустақиллик ғояларини ўқув-
чилар онгига сингдириш, уларни 

ватанпарварлик ва она – Ватанга 
садоқат руҳида тарбиялаш ишла-
рига улкан ҳисса қўшиб келмоқда. 
Ўқувчилари “Билимлар беллашу-
ви”, фан олимпиадаларида доим 
фаол. Сурайё Шоқосимованинг 
ютуқлари ҳукуматимиз томони-
дан эътироф этилиб, у 2017 йили 
“Шуҳрат” медали билан тақдир-
ланган. 

– Ота-онам, устозларим-
дан ўзимни доим қарздор сеза-
ман, – дейди Сурайё Шоқоси-
мова. – Уларнинг насиҳатлари, 
йўл-йўриқлари билан ҳаётда ўз 
ўрнимни топдим. Обрў-эътибор 
қозондим.  Беминнат хизматлари 
учун уларга, айниқса, ота-онамга 
олтиндан тож кийдирсам оз. Кош-
ки, энди улар ёнимда бўлса-ю, 
ютуқларимни кўриб боши осмон-
га етса...

Дарвоқе, замин ҳам бизнинг 
онамиз. Она сайёрамизнинг бо-
шига яшил тож кийдириш эса 
ҳаммамизнинг фарзандлик бур-
чимиздир.

Шуҳрат АЗИЗОВ

ÓÑÒÀ ÑÓÞÍ
Ўрта мактабда ўқиб юрган кезларим иқти-

содий география фанидан ўқитувчимиз мам-
лакат халқ хўжалигини ривожлантиришда 
темирйўлларнинг ўрни ҳақида гапириб, “бир 
изли темирйўл”, “икки изли темирйўл” деган 
жумлани ишлатди. Гапнинг очиғи, мен буни 
тушунмадим. Дарснинг охирида устозимиз 
“Саволлар бўлса марҳамат” деганларида 
ҳам, гапнинг рости, шуни ҳам билмадингми, 
деб синфдошларим уялтиришидан истиҳола 
қилиб савол бермадим.

Кечқурун ака-укалар дарс тайёрлаш учун 
тайёргарлик кўраётганимизда ушбу савол 
билан онамга юзландим.  Онам эса: “Ҳозир 
даданг ишдан келсинлар, ҳаммасини тушун-
тирадилар”, деди.

Дадам ишдан келганларидан сўнг, у ки-
шидан сўраб “бир изли”, “икки изли”, “кўп 
изли” темирйўллар ҳақида кенг тушунчага 
эга бўлдим. Нега темирйўлда ишламагансиз, 
деган саволимга дадам кулимсираб, кейин-
роқ билиб оласан, деб қўйди. Мен вояга ет-
ганимдан кейин дадам билан онам нинг бу 
маъноли кулимсирашларининг тагига етдим. 
Ўша пайтларда темирйўлда ишлаган маҳал-
лий йигитлар ўрис қизларга уйланиб кетади, 
деган тушунчанинг кучлилиги боис бувам 
билан момом дадамни ўқиган касби бўйича 
темирйўлда ишлатмаган эканлар. 

Шу-шу  форма кийган бу “сирли” касб 
эгаларига ихлосим ва қизиқишим ортиб бор-
ди. Тақдирни қарангки, ҳокимлик тизимида 
ишлаб юрган кезларим туманнинг бош ар-
хитектори лавозимида узоқ  йиллар фаолият 
кўрсатган Қўлдош Суюнов билан ака-укадек 
бўлиб кетдик. Ўзаро гурунгларнинг бирида у 
кишининг отаси туманимизнинг илк маҳал-
лий темирйўлчиларидан бўлганини билиб 
қолдим ва ғузорлик  бу биринчи темирйўлчи 
хаёлимни тарк этмади...

...Қўлимда Қўлдош ака Суюновнинг ёрда-
мида у кишининг отаси Суюн Эшбоевнинг 
ҳаёти ва меҳнат фаолиятининг айрим қирра-
ларини ёритишга ёрдам берадиган, сарғайиб 
кетган, қийинчилик билан ўқиладиган қоғоз 
бўлаклари, расмий ҳужжатлар ва турли гу-
воҳномалар...

Бу манбаларнинг гувоҳлик беришича, биз 
ҳикоя қилмоқчи бўлган туманимизнинг би-
ринчи маҳаллий темирйўлчиларидан Суюн 
Эшбоев (ҳужжатларда Ишбоев) 1906 йили 
Қашқадарё вилояти, Ғузор туманининг Тош-
гузар қишлоғида таваллуд топган. Оиладаги 
беш нафар фарзанднинг энг каттаси бўлга-
ни учун ота-онаси барвақт вафот этиши на-
тижасида 4 нафар ука-сингилларини  боқиш 
ёш Суюннинг гарданига тушади. Худога айт-
гани бор эканми, қишлоғи ёнидан ўтган те-

мирйўл бу етим болаларнинг жонига ора ки-
ради. Аввалига қўл учида рўзғор тебратиб 
юрган  Суюн Эшбоев, ҳужжатлардан бирида 
қайд этилишича, 1928 йили (аслида ундан 
олдинроқ) Қарши темирйўл станциясига од-
дий ишчи бўлиб ишга киради. Ҳаял ўтмай 
рўзғорга қут-барака кира бошлади. Чунки 
темирйўлда ишлайдиганларга кунда, кунора 
махсус вагонларда нон ва бошқа озиқ-овқат 
маҳсулотлари, ойма-ой эса маош бериларди. 
Тиришқоқлигини, одамларни ўзининг орқа-
сидан эргаштира олиш қобилиятини кўрган 
раҳбарият Суюн Эшбоевни  1936 йили Аш-
хобод шаҳридаги темирйўлчилар мактаби-
га ўқишга жўнатди. Ўқишни аъло баҳоларга 
тамомлаган Суюн Эшбоев иш фаолиятини  
бригада бошлиғи вазифасида давом эттир-
ди. 1938 йилда энди Ашхободдаги темирйўл 
усталари (мастерлари) тайёрлаш курсини ҳам 
тамомлайди ва шу йилнинг ўзида темирйўл 
мастери лавозимида фаолият юритди.

Суюн Эшбоевдаги ғайрат, шижоат, масъу-
лиятни кўрган  раҳбарият қайси участкада 
иш орқада қолаётган бўлса ўша жойга уни 
ишга юборарди. Топширилган вазифа нақа-
дар мушкул бўлмасин ўзига билдирилган 
ишончни оқлаш масъулияти унга мадад бўл-
ди.  У раҳбариятнинг ва қўл остидаги ишчи-
ларнинг ишончини  ҳар доим оқлади. 

Инсон  ҳар бир ютуқ ва муваффақиятга 
ўзининг иродаси туфайли эришади. Ҳаёт-
нинг синовлари кўп. Ундан ўтиб олиш учун 
иродали бўлиш лозим. Унга темирйўлда 
ишлаш осон бўлмади. Кўп қийинчиликлар-
ни    бошидан кечирди. Кенг феъллиги, ажой-
иб хулқ-атвори, дарёдиллиги  билан ҳаёт-
нинг турли зарбаларига  бардош берди. Бир 
сўз билан айтганда, эл назарига тушди. У  
йигирма беш йиллик меҳнат фаолияти даво-
мида темирйўлчиликда катта тажриба тўпла-
ди, етук касб эгаси даражасига эришди. Ал-
лоҳ унга қутлуғ ва шарафли кунларни насиб 
этди, меҳнатлари ўз вақтида юксак қадрини 
топди, “Темирйўл аълочиси” кўкрак нишо-
ни, кейин орден билан тақдирланди. 

Халқимизда “Меҳнат ҳам эгиз, роҳат ҳам 
эгиз”, деган нақл бор. Суюн Эшбоев 1953 
йил ноябрь ойида эҳтиётсизлик оқибатида 
47 ёшида вафот этди. Етти нафар фарзанди 
бўтадек бўзлаб қолди. Рўзғор ташвиши тур-
муш ўртоғи Иззат Тоғаеванинг зиммасига 
тушди.

– Отам бутун ҳаёти давомида шахсий уй 
қурмаган, казармадаги темирйўлчилар учун 
қурилган уйда яшаб келганмиз. Қишлоқда 
фақат бизларнинг уйимизда телефон бўлар-
ди, – деб хотирлайди Суюн Эшбоевнинг 
ўғли, меҳнат фахрийси Қўлдош Суюнов. – 

Отам вафот этгач, уйимизга янги тайинлан-
ган   темирйўл устаси оиласи билан кўчиб 
келди. Бизлар ҳам кўчада қолмадик. Те-
мирйўл раҳбариятининг ёрдами билан ка-
зарма атрофидан шахсий уй қуриб олдик.

Оталари Суюн Эшбоев вафот этганда кат-
та ўғли Йўлдош Суюнов 10 яшар, иккинчи 
ўғли Қўлдош  Суюнов 4 яшар бола бўлган 
бўлса, укалари Хайрулла Эшбоев бешикда 
эди. Йўлдош Суюнов ҳарбий хизматга чақи-
рилгунга қадар, укалари эса олий ўқув юр-
тига киргунга қадар бир муддат оталарининг 
касбини давом эттириб темирйўлда ишлади-
лар ва унинг қийинчиликларини бошидан 
кечирдилар. Қўлдош ака Суюнов шундай 
хотирлайди:

– “Темирйўлда 6-7 кишидан иборат қури-
лиш-таъмирлаш бригадаси бўларди. Брига-
дир ишчиларга иш бериб қабул қилиб олар, 
ҳар бир ишчининг бажарган иши бўйича 
наряд тузарди. Бундан ташқари, йўл назо-
ратчилари (путевойлар) бўлиб, уларга 2та 
казарма оралиғидаги 7 километр йўлни сме-
на бўлиб қишин-ёзин назорат қилиб, жетон 
алмаштириб келишган. Жетон алмаштириш 
назоратчининг мўлжалга бориб келганли-
ги белгиси бўлган. Йўл назоратчиси асбоб-
ус куналар солинган   оғир сумка осиб юр-
ган. Бу асбоб-ускуналарнинг энг оғири 
шпалга қоқилган қачовни суғурадиган ва 
шпалга қачов қоқадиган болға бўлган. Кеча-
си улар йўлни ёритиб борадиган керосинли 
фонус (фонар) кўтариб юрарди. Унда уч хил 
– қизил, сариқ ва рангсиз ойна бўлган. 1950-
1955 йилларда темирйўлчиларга 4 киши 
жойлашадиган арава (пионерка) берилган. 
Кейинчалик каттароғи чиқди. Унга “Мос-
квич” мотоциклининг мотори ўрнатилган 
бўлиб, бензин билан ҳаракатланарди. Казар-
мада яшаганлар учун водянкаларда сув олиб 
келинган. Савдо қиладиган вагонлар ҳам 
бўлган. Ишчилар кийим-кечак, озиқ-овқат 
билан таъминлаган. 

Қаторда норинг бўлса, юкинг ерда қол-
майди, деган нақл бор. Суюн Эшбоевнинг 
вафотидан кейин унинг ишини шогирдлари 
давом эттирди. Қурбон Абилов, Аваз Қур-
бонов, Худойберди Чориев каби темирйўл 

усталари устозларининг ишини ҳалол ва пок 
давом эттириб элга танилдилар. 

От ўрнини той босар, деб бежиз айтиш-
маган. Темирйўлда ишлаган ишчиларнинг 
кўплаб фарзандлари оталари касбини давом 
эттирдилар. Суюн Эшбоевнинг фарзандлари 
айнан темирйўлчи бўлмасалар-да, уй-жой, 
ижтимоий маданий иншоотларнинг тархи-
ни чизиш ва қуришнинг ҳадисини олган, ўз 
ишининг моҳир усталари бўлиб етишдилар 
ва эл оғзига тушдилар. Иккинчи ўғли Қўл-
дош Суюнов архитектор, кичик ўғли Хайрул-
ла Эшбоев  бир умр қурувчи муҳандис бўлиб 
ишладилар, неваралари – ака-ука Тўлқин ва 
Каромат Рўзиев узоқ йиллар темирйўл соҳа-
сида хизмат қилиб нафақага чиқди. 

“Камтарлик – кишига зебу зийнатдир. 
Кимки соддаликда, ўзини тута билишда, ки-
шиларга ҳурмат ва иззат кўрсатишда, поки-
залик ва қаноат бобида юксак ахлоқийлик 
кўрсатса, у одам камтариндир. Кимгаки Ал-
лоҳ яхши номни, шуҳратни, шон-шарафни 
берибди, шукр қилган ҳолда, бу неъматни 
бир имтиҳон сифатида қабул қилса адаш-
майди”, деб ёзади Ўзбе кистон Халқ ёзувчиси 
Тоҳир Малик.

Ҳа, адиб айтганидек, Суюн Эшбоев сод-
даликда ҳам, одамларга меҳр кўрсатишда 
ҳам, қаноат бобида ҳам улкан ахлоқий фази-
латларини намоён эта олган содда ва камта-
рин инсон эди. Камтаринлик бир умр унинг 
зийнати бўлиб қолди. Ҳақиқий фидойилик 
эса, ҳеч қачон унутилмайди. Темирйўлчилар 
формасини устидан ечмай бир умр ардоқла-
ган, “Уста Суюн” деб эли алқаган бу инсон-
даги жамики ижобий хислатлар қарийб бир 
асрдан буён унинг авлодларида – фарзандла-
ри, невара ва чеваралари тимсолида ҳам на-
моён бўлмоқда. Улар қишлоқдошлари ора-
сида “Уста Суюн”нинг авлодлари сифатида 
ардоқланса, авлодлар эса ана шундай киши-
нинг зурриёдлари эканлиги билан фахрла-
нишади, боболарининг мақтовга лойиқ ҳаёт 
йўли ва инсоний фазилатларидан ўрнак оли-
шади.

 Зокир ЖУМАЕВ,
меҳнат фахрийси

Қашқадарё

2023 ЙИЛ – ИНСОНГА ЭЪТИБОР ВА СИФАТЛИ ТАЪЛИМ ЙИЛИ

Остона шаҳрида Алишер Навоийга ҳайкал ўрнатилди.
Дунёнинг Токио, Шан-

хай, Вашингтон, Москва, 
Минск, Боку, Мозори Ша-
риф, Ўш, Душанбе, Сеул 
каби йирик шаҳарларида 
буюк ўзбек мутафаккири 
ва шоири  Алишер Навоий 
шарафига ҳайкаллар ўрна-
тилганини яхши биласиз. 
2022 йил 29 июлда Тошкент 
шаҳрида Ўзбекистон ва Қо-
зоғистон ташқи ишлар ва-
зирлари томонидан ишлаб 
чиқилиб, тегишли тартибда 
тасдиқланган "Ўзбекистон 
Республикаси ва Қозоғис-
тон Республикаси ўртасида 
дипломатик алоқалар ўрна-
тилганининг 30 йиллиги-
ни кенг нишонлаш бўйича 
қўшма ҳаракатлар режаси"-
га биноан Қозоғистон Республикаси пойтахти Остона шаҳрида 
ҳам Алишер Навоий ҳайкали қад ростлади. 

Шу муносабат билан мухбиримиз мазкур ҳайкал муаллифи, 
Ўзбекистон халқ рассоми,  ҳайкалтарош Жасвант Анназаровни 
суҳбатга чорлади. 

– Алишер Навоий ҳайкалини яратишга  қандай тайёргарлик 
кўрдингиз, изланишлар олиб бордингиз?

– Албатта, Ер юзининг қайси ҳудудида бўлмасин, буюк бо-
бокалонимиз ҳайкалини яратиш катта масъулият талаб этади. 
Мен ҳам шу масъулиятни чуқур ҳис этдим. Зеро, улуғ шоирга 
қўйилган ҳайкаллар асрлар оша инсониятни покликка, тўғри-
ликка, ҳалолликка, тинчликка, ҳамжиҳатликка,  маърифатга 
даъват этади ҳамда бу Алишер Навоий бобомиз ижодий меро-
сига бўлган чексиз эҳтиром намунасидир. Ҳазратнинг бутун 
инсониятга тааллуқли буюк маърифатпарвар, шоир эканини 
унутмаган ҳолда, бу ишга қўл уришга жазм этдим.

– Сиз кўплаб  машҳур сиймоларнинг ҳайкалларини  яратган-
сиз. Ҳазрат Навоий ҳайкалини яратиш  жараёнида кўнгилиз-
дан қандай кечинмалар ўтди?

– Буни сўз билан ифодалаш қийин. Шуни айтиш лозимки, 
беш аср наридан туриб ҳам Алишер Навоий бобомиз бизни ғу-
рурлантириб, фахрлантириб турибди, дунёда ўз сўзимизни ай-
тиш имконини беряпти. Бу беқиёс сиймо яратган санъатнинг, 
сўзнинг кучи. Ҳозирги пайтда дунёда кечаётган глобаллашув 
жараёнида бу жуда муҳим.

– Ҳайкалнинг айнан Остонада ўрнатилгани ҳақида нима 
дейсиз? 

– Барча туркий халқларнинг буюк шоири бўлган Алишер 
Навоий:
Турк назмида чу мен  тортиб алам,
Айладим ул мамлакатни якқалам –

деб ёзган эди. Унинг орзу-умидлари бугунги кунда амалга оша-
ётгани барчамизга чексиз фахр-ифтихор бағишлайди.

Сарвара ҚОСИМОВА 
суҳбатлашди.

ЧЕКСИЗ ЭҲТИРОМ
НАМУНАСИ

Яхшилар ёди

             УМР

Тоғларимнинг янтоғи,
Менга гулдай кўринар.
Уларни қўмсар чоғим,
Тушда тинмай кўринар.

Мен шаҳарга кўникдим,
Қалбим тоғларда қолди.
Илҳом пари йўлиқди,
Бутунлай ақлим олди.

Умр эса ўтмоқда,
Шамолдай шитоб билан.
Янги тонглар отмоқда,
Энг кўҳна офтоб билан.

    КЎЗ ТЕГМАСИН ДЕБ

Товуснинг патлари нақадар гўзал,
Кўзларинг яшнатар – агар қарасанг.
Аммо овозини эшитган маҳал,
Мунча дағал, деган ўйга борасан.

Балки, бу жонивор яралган маҳал,
Узун патларига берилса-да зеб,
Овози атайлаб этилмиш дағал,
Товусга ҳеч қачон кўз тегмасин деб.
     
          НАЗМ ҚИЛГАЙДИР

Гуллар ҳавас билан таъзим қилгайдир,
Қуёш, ой ҳайратда разм қилгайдир.

Юлдузлар тунлари тўймасдан боқар,
Қувончдан энтикиб, базм қилгайдир.

Шоир назар солса, унга баногоҳ,
Сочдан тирноққача назм қилгайдир.

Кўзларимга раҳмим келмоқда жуда,
Бу ҳуснни қандай ҳазм қилгайдир?

     БАҲОР ВА СЕН

Баҳор билан эгизакдирсан,
Ўхшайдирсан унга нақадар.
Уни ҳар кун эслатгайдирсан,
Баҳор эса, сени эслатар.

Баҳор кириб келиши билан,
Боғлар бирдан кетади яшнаб.
Сен ёнимда бўлишинг билан,
Руҳим гуллар боғларга ўхшаб.

Қалдирғочлар, булбуллар келар,
Мовийлашар осмон тобора.
Менинг эса, юрагим кулар,
Ёнимдасан яна бир бора.

Яшил тоғлар, ўрик гуллари,
Яйратади қалбу кўзимни.
Гулгун юзинг, тоза дилларинг
Шеър қилади ҳар бир сўзимни.

Тошқин дарё, сойларга боқиб,
Жўшиб кетар сокин ҳисларим.
Бир қарашда вужудим ёқиб,
Келтирасан ялпиз исларин.

Мен англадим: сен ҳам, баҳор ҳам,
Гўзалдирсиз – ўхшашлик шундан.
Сизлар борки, келмас қайғу, ғам,
Миннатдорман ҳар ўтар кундан. 

                          ЁЗ

Юртимга ёз келди қучоғин очиб,
Атрофга қайноқ нур, зиёлар сочиб,
Баҳор қаёққадир жўнади шошиб,
Ой бориб, омон қайт, сафардан баҳор.

Энди салқин тоғлар бағрига чорлар,
“Лаббай” деб отланар имкони борлар,
Оқшом тўйхонада янграр ёр-ёрлар,
Ёзнинг ҳам ўз гашти, қувончлари бор.

Мен яхши кўраман ёз тонгларини,
Уларнинг беғубор оқ рангларини,
Кўзимга сураман пок чангларини,
Ҳар битта лаҳзаси гўзал, бетакрор.

Осмондай тиниқдир анҳору сойлар,
Қалбларга тозалик, покликни жойлар,
Навбат-ла чўмилар кун, юлдуз, ойлар,
Арзийди кузатсанг, ухламай бедор.

Боғларда мевалар етилиб пишар,
Шохларни силкитсанг, дув этиб тушар,
Юртимни ризқу рўз, тўкинлик қучар,
Улар бор ўлкада шукрлар бисёр.

Ёзнинг таъифлари сиғмайди сўзга,
Бўй-басти оловдай ташланар кўзга,
Туганмас ҳарорат улашар бизга,
Бунда эригайдир дилдаги дард – қор.

                ОНА ТИЛИМ 

Кўҳна тарихлардан эртаклар сўзлаб,
Ўзини “сен” дея, ўзгани “сиз”лаб,
Онам алласида булбулдай бўзлаб,
Ўзлигимга элтар остона тилим.

Мансурни сўз дея дорга осдилар,
Чўлпон, Фитратларга тамға босдилар,
Кимлар у замонни мақтаб ёздилар,
Ёвга бош эгмаган мардона тилим.

Бобурнинг соғинчин куйлаган ўзинг,
Авлодларга достон сўйлаган ўзинг,
“Лисон ут-тайр”дан бўйлаган ўзинг,
Навоий назмида бир дона тилим.

Сен онам тилисан, отам тилисан,
Сен оғам тилисан, опам тилисан, 
Ўзбек миллатимнинг жону дилисан,
Боболардан мерос дурдона тилим.

Сегоҳим, дугоҳим, чоргоҳим менинг,
Осмонимда порлаган моҳим менинг, 
Дунёни титратган дил оҳим менинг,
Шеъримда яшаган жон она тилим.

Сенгадир, жон тилим, ушбу қасида,
Забоним сайратган ўзинг аслида, 
Учинчи Ренессанс остонасида,
Жаранглаб турган ҳур, ягона тилим,
Кўксимдаги ғурур, мардона тилим.

                АЗИЗИМ
 
Азизим, дунёнинг бир бурчидамас,
Қўлларим етгулик жойда яшайсиз,
Хаёллар гўзалдир, сўзингиз гўзал,
Ердамас, сиз асли ойда яшайсиз,
Кўнглимдай энг хилват жойда яшайсиз.

Осмон уйингиздир, булут уйингиз,
Ёмғир куйингиздир, шамол шеърингиз,
Бунча сирга макон ажиб дилингиз,
Ердамас, сиз асли ойда яшайсиз,
Кўнглимдай энг хилват жойда яшайсиз.

Сизни уммонларга алишганим рост,
Сизни армонларга алишганим рост,
Сизни ёлғонларга алишганим рост,
Ердамас, сиз асли ойда яшайсиз,
Кўнглимдай энг хилват жойда яшайсиз.

Бир ҳикмат дунёда бўлар ҳукмрон,
Бошқа тилак, истак бариси ёлғон,
Тарс икки бўлиниб кетмасми жаҳон,
Ердамас, сиз асли ойда яшайсиз,
Кўнглимдай энг хилват жойда яшайсиз.

Борингизга шукр, ҳали ҳаётсиз,
Асрлар қаъридан сирли фарёдсиз,
Менинг ғанимларим бошига додсиз,
Ердамас, сиз асли ойда яшайсиз,
Кўнглимдай энг хилват жойда яшайсиз.

Хоин деб дунёга бир тош отаман,
Армонни юраги йўққа сотаман,
Ҳали ишқсиз дилингизни уйғотаман,
Ердамас, сиз асли ойда яшайсиз,
Кўнглимдай энг хилват жойда яшайсиз.

Ўтинчим, мен учун саломат бўлинг,
Бахтларга ёр бўлинг, мудом бор бўлинг,
Дунёда ҳаммадан бахтиёр бўлинг, 
Ердамас, сиз асли ойда яшайсиз,
Кўнглимдай энг хилват жойда яшайсиз.
               
                  ЁМҒИРЛАР 

Кўчанинг бошида мудрайди бир уй,
Ундан таралади оташин бир куй,
Шошил эй юрагим, муҳаббатни туй,
Сени эслатади сим-сим ёмғирлар,
Бетиним ёмғирлар, қадим ёмғирлар.

Атиргуллар бошин эгиб ёғади,
Кўнгил кўзгусига тегиб ёғади,
Райҳоннинг қаддини букиб ёғади,
Дилни куйлатади ҳоким ёмғирлар,
Бетиним ёмғирлар, қадим ёмғирлар.

Лабларимга ёғар, қўлимга ёғар,
Изларимга ёғар, йўлимга ёғар,
Нетай ўнгимга ҳам сўлимга ёғар,
Беозор, бир мунис, мискин ёмғирлар,
Бетиним ёмғирлар, қадим ёмғирлар.

Озод эт мени бу номсиз ғамлардан,
Қутқаргин дийдамга келган намлардан,
Қайларга беркинай айт аламлардан,
Дилни оғритади эзгин ёмғирлар,
Бетиним ёмғирлар, қадим ёмғирлар.

Қўй мени сен боргин сувсиз саҳрога,
Тоҳирни олиб бор, сулув Зуҳрога,
Эртаклар шивирла, Вомиқ, Узрога,
Мени йиғлатади сим-сим ёмғирлар,
Бетиним ёмғирлар, қадим ёмғирлар.

                    ТОНГ 

Тим қора осмоннинг бағри тораяр,
Мана, ой олдида бир юлдуз ҳалак,
Юз очиб бораркан тобора шафақ,
Мана, қор рангига кирмоқда фалак.

Мангу қораликка чўмган шаҳарнинг,
Гўё озодликка чиққани мисол,
Қора лашкар секин чекиниб борар,
Биллур малак этак ёяр безавол.

Осмоннинг нақ кўксин ёриб ўтаркан,
Самолёт тенг бўлиб кетар самони,
Ғимир-ғимирлашиб бошланар ҳаёт,
Турфа хил овозлар тутар дунёни.

Мангулик юртида чекинади тун,
Соатлар саҳар деб ураверар бонг,
Минг шукр борлиқнинг яралгани-чун,
Обод диёримда отар янги тонг!

                   КУЗ КЕЛАР

Бир сариқ қўшиқ бу, бир ёниқ қўшиқ,
Чор-атроф тиллою зар билан тўлиқ,
Қандоқ ажабтовур, мусаввир Холиқ,
Куз келар, бир кузки, ороми жондир.

Кўнгилдаги ҳар сўз видога ўхшар,
Шамолнинг қўшиғи нидога ўхшар,
Бугун ҳар не қилсам, хатога ўхшар,
Куз келар, ҳар мушкул бунда осондир.

Сенингсиз кезарман хазонлар аро,
Юраги тор, ишқи арзонлар аро,
О, қандоқ яшарман армонлар аро,
Куз келар, бир кузки, сирлар аёндир.

Тўкилиб боради, хазон – тоқатлар, 
Сўкилиб боради мезон – тоқатлар,
Бунчалар қадрсиз, арзон тоқатлар,
Куз келар, бир кузки, дил бепоёндир.

Келавер, кўнглимга ёмғир бўлиб кел,
Сен шамол мисоли ғир-ғир бўлиб кел,
Ҳеч ким англай олмас бир сир бўлиб кел,
Куз келар, бир кузки, минг хил гумондир.

Дилларнинг оташин ўчир, кел, эй куз,
Қалбимни тилимга кўчир, кел, эй куз,
Бағрингда мавжланар минг сир, кел, эй куз,
Куз келар, бир кузки, балойи жондир.

Энди йўллар охир, қадамлар оғир,
Ўртанар, қон бўлиб, оғринар бағир,
Таскин бер заъфарон кўнглимга, ахир,
Куз келар, бир кузки, омон-омондир!

ÎÁÎÄ ÄÈ¨ÐÈÌÄÀ ßÍÃÈ ÒÎÍÃ ÎÒÀÐ
Дилобар ЖЎРАЕВА

– Кечирасиз, мен адашиб қолган-
га ўхшайман, – харидор йўқлигидан 
зерикиб ўтирган, ёши қирқ-элликлар 
орасидаги сотувчидан сўрадим. – Биз-
нес-марказига бориш учун қайси то-
монга юришим керак? 

Сотувчи шартта жавоб қилди:
– Мен, эътиборингиз учун, маълу-

мот берувчи ташкилот ходими эмасман. 
– Шу оддий саволга жавоб бериш 

қийинми? – дедим таажжуб билан. – 
Ғалати одам экансиз!.

– Билимсизлик одамни адаштиради, 
нотўғри, қинғир  йўлларга олиб киради.  
Мени ҳақорат қилманг. Нима, шаҳарни 
яхши билмайсизми?

– Биламан. Фақат, бу ёқларга ҳеч йў-
лим тушмаган экан. 

– Машойихлар айтишганки, ҳар 
бир кимса ўзи туғилиб ўсган масканни, 
яъни ватанини яхши билиши ва ўргани-
ши керак. Шу ёшга кириб, ўз шаҳрин-
гизда адашиб юрибсиз. Ўзингиз ғалати 
экансиз!         

Мен шошаётгандим. Келишилган 
вақтда бир тижоратчига корхонамда 
ишлаб чиқарилаётган маҳсулотлар ту-
рини айтишим, уларнинг ўзига хос 
томонларини тушунтиришим ва рози 
бўлса, шартнома тузишим керак эди. 
Шу сабаб, дўконни тарк этишга шайла-
ниб, унга кесатиброқ сўз қотдим:

– Раҳмат, қимматли ўгитларингиз 
учун. Яхши қолинг.

– Сезишимча, сиз бизнес одамисиз, 
шундайми?

– Ҳа, топдингиз, – дедим мен, тўх-
таб.

– Ўзи, бизнесменлар фақат пул 
топишни ўйлайдилар. Ўз халқлари 
тарихини ҳам, ўтмишдаги буюк бо-
боларининг номларини ҳам яхши 
билишмайди. Ҳозир камайиб кетган 
китоб дўконлари қаерда эканлиги-
дан-ку, умуман хабарлари йўқ. Сиз-
лар жуда тор фикрловчи одамсизлар. 
Билмайман, фарзандларингиз қанақа 
инсон бўлиб улғаяр эканлар... Ишқи-
либ, юрт тақдири шундайларга қол-
масин. 

Бу гаплар менга ҳақоратдек туюлди.    
– Эътиборингиз учун, мен тарихи-

мизни яхши биламан. Буюк бобола-
римиз   Амир Темур, Алишер Навоий, 
Мирзо Улуғбек, Ибн Сино, Беруний-
ларни ҳам...

– Айтган зотларингиз айсбергнинг 
кўриниб турган учи, холос. Қолган-

ларни билмайсиз! Чунки отангиз сиз-
ни оми қилиб тарбиялаган! Ёшлигин-
гизда пулини қизғаниб, сизга китоблар 
олиб бермаган. Бу дунёнинг, ҳаётнинг 
қандай мўъжизакор, антиқа ва ажойиб 
эканини, унинг қонунларини тушун-
тирмаган. Фақат, пул топ! Пул бўлса – 
чангалда шўрва, деган ақидани онгин-
гизга қуйган!

– Марҳамат қилиб, отамга тил те-
гизманг! – Бу гаплар мени тутоқтириб 
юборди. – Менинг дадам яхши инсон 
бўлган. 

– Биламан, у такси ҳайдаган. Нияти 
йўловчилардан ортиқча кира ҳақи юлиб 
олиш бўлган. Сиз кичкиналигингизда 
чиройли китобларга ҳавас қилгансиз, 
уларни ўқисам, суратларини томоша 
қилсам эди, деб орзу қилгансиз. Да-
дангиз ҳатто, музқаймоққа пул берма-
ган. Ўзи ҳам, бола-чақаси  ҳам ортиқча 
емаган-ичмаган. У онангизга, сизга ва 
синг лингизга тузукроқ кийимлар ҳам 
сотиб олмаган. Нияти, пул йиғиб янги 
машина сотиб олиш бўлган. Болалар 
қуруқ нон-чой-у, эски-туски кийим 
кийиб ҳам катта бўлиб кетаверади, деб 
ўйлаган. 

– Сиз буларни қаердан биласиз? – 
ҳайратга тушдим мен.

– Мен, сиздан фарқли ўлароқ, кўп 
ўқиганман. Мактабни битирганингиз-
да, дадангиз: янги замон бошланди, бо-
зорни эгалла, йўл топ, пул топ, доллар 
топ, деб сизни ўқишга эмас, бизнесга 
ундаган.

– Мабодо, психолог ёки экстрасенс 
эмасмисиз? – сўрадим мен. Чунки у 
фақат тўғри гапираётган эди.

– Йўқ. – деди у, – Мен тадқиқотчи-
ман.

– Қандай тадқиқотчисиз? 
– Сиз, аввалига, ишлаб чиқариш 

фирмаларидан тайёр шпаклевка олиб, 
қурилиш моллари бозорида сотдингиз. 
Атрофни кузатиб, шпаклевкани ҳар бир 
харидорга тортиб беришга анча вақт ке-
тишига, мижозлар эса уни, асосан ўн 
килограммдан олишаётганига эътибор 
қилдингиз ва фирмадагиларга маҳсулот-
ни шунчадан қадоқлаб беришини сўра-
дингиз. Натижада, атрофдаги савдочи-
лар кунига икки юз-уч юз килограммлаб 
шпаклевка сотишса, сиз тонналаб учир-
дингиз. Яхши даромадлар қилдингиз, – 
деди у саволимга парво қилмай.

– Ниятингизни тушунмаяпман, – сўз 
қотдим мен. – Ҳамма гапингиз тўғри. 

Лекин ўзим ҳам биламан буни. Мана, 
ҳозир ўша маблағлар ҳисобидан ишлаб 
чиқариш корхонаси очганман. Ишла-
рим яхши. Уй-жойимни замонавий 
қилиб таъмирладим. Машинам янги. 
Бир фарзандим бор. Уни энг номдор 
мактаб га берганман. Ўзим тузукроқ 
ўқимаган бўлсам ҳам, уни зиёли қил-
моқчиман. Хўш, нега мени йўлдан қол-
дириб, вақтимни олаяпсиз?

Сотувчи менга синчковлик билан 
тикилди ва кесатиброқ сўз қотди: 

– Кечирасиз, бизнесмен ака. Мен 
аҳмоқ, мен нодон, сизнинг қимматли 

зифасини бажариб яшаши шарт. 
– Менга қандай фикрлар билдира-

сиз?
 – Энг аввало, ўз вазифангиз билан 

шуғулланишни бошлашингиз керак.
 – Эътиборингизга биноан, эрта-ю 

кеч ўз бизнесим ҳақида ўйлайман, яна 
қандай маҳсулот ишлаб чиқарсам экан, 
деб режалар тузаман, тажрибалар ўтка-
заман.

Сотувчи яна истеҳзоли жилмайди. 
– Бу иш – ўша оми дадангизнинг 

топшириғи. Сиз ўйлаб кўрганмисиз, бу 
дунёга нима учун келганингизни?   

– Сизга айтдим, нима бўлишини. 
Бор-шудингиздан айриласиз, оғир ка-
салликка чалинасиз, ўзингизни, яқин-
ларингизни қийнайсиз ва вақт-соат 
келиб, руҳий оламга ўтганингизда даҳ-
шатли ва қаҳрли муносабатга дуч кела-
сиз.

 – Майли, айтинг, менинг бу дунёда-
ги вазифам нима?

– Ана энди ўзингизга келдингиз, 
эслаб кўринг-чи, болалигингизда қан-
дай ўйинчоқларни севардингиз, қандай 
касбдаги кишиларга ҳавасингиз келар-
ди?

      – Дадамга бир неча марта “Тез 
ёрдам” машиначасини олиб беринг, де-
ганман. Лекин, пул йўқ деб жавоб бер-
ган. Умуман, болалигимда ҳам, ҳозир 
ҳам оқ халат кийиб, беморларни даво-
лаётган одамларни кўрсам ҳавасим ке-
лади. Лекин улар кўп маош олмайди-
лар. Пуллари кам. Уларнинг кўпчилиги 
касалларнинг қўлига қарайди. Шунинг 
учун, баъзи-баъзида, яхшиям бизнес 
билан шуғулланаман, деб қувониб қўя-
ман. 

 – Демак, масала ечилди. Сиз бу 
ҳаётга одамларни даволаш вазифаси 
билан келгансиз. Ҳали ҳам кеч эмас. 
Бизнесни йиғиштириб, шифокорликка 
ўтинг.

– Қандай қилиб? – тутоқдим мен. – 
Ёшим қирққа яқинлашди, ўқиш учун 
яна беш-олти йил кетади. Уларнинг то-
падиган пули маълум, оиламни қандай 
боқаман? 

– Бу ҳаётдаги қонунлар шундайки, 
ҳар бир инсонга ўзининг чин вазифа-
сини аниқлаш, уни бажариш йўлига 
кириш учун қирқ ёшига қадар муддат 
берилади. Бу чегаравий ёшдан сўнг, 
у, топшириқни бажармаётган хизмат-
чилар ишдан ҳайдалганидек, бу дунё-
дан кетказилади. Айтайлик, инфаркт, 
инсульт, бошқа касалликлар ёки жуда 
бўлмаса, аварияга учратиш йўли билан 
руҳий оламга олиб кетилади. Ёққан хи-
лини танланг!   

– Сиз мени икки ўт орасига ташла-
япсиз!

– Янглишаяпсиз. Гуллаб-яшна-
ган боғ билан ўт орасидасиз! Ўзига 
топширилган вазифани сидқидил-
дан бажараётган кимсалар борлиқ 
томонидан доимо қувватланадилар, 
уларга омад, топаётган маблағлари-
га барака берилади. Жами орзу-ҳа-
васларига эришиш йўллари очиб 
берилади. Уларга ёмон ниятли, за-
рар келтирувчи одамлар рўпара 
этилмайди. Фарзандлари ҳам бахтга 
эришадилар. 

– Ҳозир, миямга бир фикр келди. 
Шифокорликни яхши эгаллаб олсам, 
балки хусусий клиника очарман, тўғри-
ми?

– Инсон ҳар қандай шароитда, агар 
ўз йўлидан кетаётган бўлса, ажойиб 
ютуқларни қўлга киритиши мумкин. 
Мен сизга яна бир маслаҳат бераман, 
агар қабул қилсангиз.

– Айтинг. 
– Сиз бу ердан чиқиб, бир катта 

миқдорда савдо қилувчи одам билан 
учрашмоқчисиз. Асло, на оғзаки, на 
расмий, шартнома тузманг. У банкдаги 
ҳисоб рақамингизга тўрт-беш кунги-
на фаолият юритадиган фирма орқали 
озгина пул ўтказади-да, хушмуомала-
лик билан улкан ваъдалар бериб, катта 
миқдорда маҳсулотларингизни олади. 
Шундан сўнг, унинг ўзини ҳам, идора-
сини ҳам тополмайсиз. Фақат, бу гапни 
каминадан эшитганингизни ҳеч кимга 
айтманг.       

– Тушундим.  
– У ҳолда, хайр. Биз бошқа учраш-

маймиз. Бугуноқ шифокорлик йўлига 
тушиш режасини тузинг ва ҳаракатла-
рингизни бошланг. Одамларнинг турли, 
яхши-ёмон гапларига парво қилманг. 
Сиз ўз ҳаётингиз ва келажагингиз эга-
сисиз. Эслатаман, тўғри ривожланиш 
учун, танлаб-танлаб, яхши-яхши китоб-
лар ўқиб юринг. Шунда асло янглиш-
майсиз. 

– Хўп бўлади. Майли, хайр. Дар-

воқе, мен кўчага чиқиб, қайси томонга 
юришни билмайман-ку! Айтолмайсиз-
ми? 

– Мен, эътиборингизга биноан, маъ-
лумотлар берувчи ташкилот ходими 
эмасман. Сиз, яхшиси, ташқарига қа-
дам қўйинг. Ўз вазифасини аниқ билган 
одам ҳар қандай нотаниш кўчадан йўл 
топиб кета олади. Яна бир марта хайр!

 – Майли, хайр! Сизга катта раҳмат! 
– дедим мен ва эшик сари йўналдим.    

Дўконни тарк этдим ва лол қолдим. 
Мен ўзимга жуда яхши таниш кўчада 
турардим. Машинам  олдига бориб, уч 
қаватли бино тагидаги дўкон томонга 
боқдим. Таажжуб, унинг эшигидан кет-
ма-кет учта одам чиқди. Улар қаердан 
пайдо бўлишди? Мен қайтиб дўконга 
кирдим. Сотувчининг қиёфаси ўзгача, 
навбатдаги кишига хизмат кўрсатаяпти.      

– Кечирасиз, ҳозиргина шу ерда 
бош қа бир сотувчи ўтирганди. Шери-
гингиз бўлса керак, қани у? – сўрадим 
мен.  

Бу дўкончи менга ажабланиб қаради.  
– Дўконимиз кичкина. – жавоб бер-

ди у. – Мендан бошқа сотувчи йўқ! 
Индамай қўяқолдим. Яна қайта кў-

чага чиқиб, машинамга миндим. 
Бу воқеанинг сир-асрорига тушун-

май лол қолиб, бир-икки дақиқа хаёл 
суриб  ўтирдим. Ажабо! Биз яшаётган 
дунё жуда антиқа-я! 

Машинамни ўт олдирдим-да, янги 
шартнома тузишдан воз кечиб, кор-
хонамни ёпиш учун қандай ҳужжат-
ларни расмийлаштириш зарурлигини 
аниқлаш мақсадида тегишли идора то-
мон йўл олдим. 

вақтингизни олиб қўйибман. Лекин, 
аслини олганда, сиз ўзингиз умрингиз-
ни беҳуда ўтказаяпсиз!  

– Қандай қилиб? – таажжубландим 
мен. – Ўз ишимни қилаяпман. Баъзи-
ларга ўхшаб, бутун рўзғор юкини хо-
тинига ташлаб, кўчаларда нард ўйнаб, 
чойхоналарда валақлашиб вақтимни 
совуриб юрмаяпман-ку! Оилам, фар-
зандим учун жон куйдираяпман.  

– Ишингиз яқинда касод бўлади. 
Давлат текширув муассасаларидан ке-
лишиб, ташкилотингизни тити-пити 
қилишади. Бор-йўқ топганларингизни 
уларга топширасиз. Шунда ҳам қу-
тиласизми-йўқми, билмайман. Дасти 
узун дўстларингиз ҳам сизга ёрдам бе-
ролмайди. Зарур пайтда улар узоқ са-
фарга кетган бўлади. Тушундингизми, 
нега сизни тутиб қолганимни?

Бу сўзлардан даҳшатга тушдим. 
Унга ишонмай, ҳаммасига тупурдим, 
деб кетворишим мумкин эди. Аммо у 
менинг бутун ҳаётимдаги воқеалардан 
хабардорлигини намойиш қилди-ку! 
Бир нарсани билмаса, бунчалик ишонч 
ва истеҳзо билан мени чўчитмасди. 

– Қаердан биласиз? – сўрадим мен 
нафасим ичимга тушиб.

– Айтдим-ку, кўп китоб ўқиганман, 
ҳаёт тадқиқотчисиман, деб. 

 – Айтган воқеаларингизнинг олди-
ни олиш учун нима қилишим керак? 
Маслаҳат бера оласизми?                  

– Ҳа, албатта. Ниятим ҳам, вазифам 
ҳам шу. Ҳар бир инсон бу ҳаётда ўз ва-

 – Ҳа, албатта! Барча каби пул топа-
ман, бола-чақа ўстираман, уларни уй-
ли-жойли қиламан. Набираларим бўла-
ди. Шу...

 – Кўрдингизми, сиз ҳам дадангиз 
кабисиз. Агар кўп китоб ўқиганингиз-
да, бу ҳаёт тўғрисида ўйлаганингизда, 
асло бундай сўзларни айтмаган бўлар-
дингиз. Айтган иш жараёнингизни 
онгсиз ҳайвон ҳам адо этади. Сиз – ин-
сонсиз-ку!

– Хўш, менинг ўрнимда, онглироқ 
инсон нима қиларди?

– У, энг аввало, ўйларди: “Мен нима 
учун, қандай мақсадда дунёга келган-
ман? Ҳаётдаги вазифам нимадан ибо-
рат экан?” Ва жавоб топгач, ўша касб 
билан шуғулланишни бошларди. 

 – Демак, мен ҳам ўзимга шундай са-
вол беришим лозим. Тўғрими?

– Ҳа! Келинг, биргалашиб мулоҳаза 
қилайлик. Сизнинг қандай вазифа би-
лан ҳаётга келганингизни аниқлаймиз. 
Лекин, яхши билиб олинг, ҳеч ким бу 
дунёга кўп пул топсин, деб юборилмай-
ди. Бу ўта янглиш, ҳалокатга судровчи 
мақсаддир.

– Сиз шундай гапираяпсизки, гўё 
бошқа сайёрадан келгандексиз. Сиз од-
дий одам эмассиз. 

– Менинг қаердан келганимнинг 
умуман аҳамияти йўқ. Фақат шуни 
маълум қилишим мумкинки, мен ушбу 
оламдаги янглиш йўлга кирган ҳар бир 
одамга қирқ ёшлар арафасида тасоди-
фан бир марта учрайман ва уни тўғри 
йўлга солишга уринаман. Бу менинг 
асосий вазифам. Сўзимни уққанлар, 
тегишли хулоса чиқариб, ҳаётлари-
ни кескин ўзгартирадилар ва қолган 
умрларини фаровонликда, барча орзу-
ҳавас ларига эришиб ўтказадилар. 

 – Ўз билганимдан қолмайман дей-
диганлар-чи?

Бир ғазал шарҳи
Алишер Навоийнинг ошиқона руҳда ёзилган ҳар бир  ға-

зали замирида вафо аҳли, вафо ва жафо ва унинг ботиний 
ҳазинлиги мунаққаш этилган. Зеро, бу синоатни улуғ шоир 
кўнглига болалик йилларидаёқ, азал ишқ суратгари (Оллоҳ) 
нақш этган эди. Чунки шоир шеърияти вафо тасвирининг бу 
қадар синоатдорлиги киши кўнгил мулкининг ички кенгли-
кларига ҳам бир зарурият пайдо қилади. Улуғ шоир асар-
ларидаги бундай ғазаллар зоҳирий ва ботиний бадиий кай-
фият уйғунлигининг маҳсули бўлиб, уларнинг аксари вафо 
тимсоли руҳида ёзилган. Зотан, бунга мисол тариқасида 
Навоий шеъриятида бадиий ғояни ифодаловчи, ҳам боти-
ний-рамзий, ҳам тасаввуфий маъноларга уйғун шеърий об-
разлар қаторида вафо тимсолини ҳам санаб ўтиш мумкин. 
Навоийнинг ўзи эътироф этганидай “Нуқта янглиғким, 
вафо узра қилур котиб рақам, Ишқ ўтининг доғини аҳли ва-
фода истангиз”. Биз қуйида шарҳлашга уринаётган «Ғарой-
иб ус-сиғар»нинг 506-ғазалида қўлланган  вафо – поэтик 
образ, ирфоний рамз ҳисобланади. Бу тимсол қўлланилиши-
нинг айнан ана шу ғазалнинг матлаъидан бошланишида ҳам 
катта маъно бор. Ана шу ғазални тўла матнини келтирамиз:

Вафо аҳлиға даврондин етар жавру жафо асру,
Жафосидин анинг озурдадур аҳли вафо асру.

Буким, аҳли вафо ноёб эрурлар андин эркинким,
Бу эски тоқ аларға ёғдурур гарди бало асру.

Фалак дарди иложи чиқмай андин кимса топмайдур,
Магар ноёб эрур ул ҳуққа ичра бу даво асру.

Гаронжонлиғни қўй, жон бер, тилар бўлсанг дури мақсуд
Ки, оламда оғирдур ушбу жавҳарға баҳо асру.

Фидо жонимни айлаб, олам аҳлидин тамаъ қилдим
Вафо, астағфируллоҳ, қилған эрмишмен хато асру.

Ризо аҳлин сиёсат тиғидин қўрқутмағил, эй шаҳ
Ки, қатлингдин сенинг қўрқарға ўлмайдур гадо асру.

Табиат чоҳидин руҳунгни қутқарким, хуш эрмастур
Қафас қайди аро булбулға бўлмоқ мубтало асру.

Чу кавсар жоми зикри қилмади рафъ ўзлугум қайдин,
Бу ранжимға ҳамоно нафъ этар жоми фано асру.

Ҳавойи гулшани қудс эт, Навоийким, хуш эрмастур
Зағанлар бирла бу гулшанда бўлмоқ бенаво асру.

Ушбу 9 байтли ғазалда, асосан,  вафо ва унинг табиат уй-
ғунлигидаги ўта нозиктаъб ботиний-руҳий ҳаракат зайли та-
раннум этилган. Энди байтлар шарҳига ўтайлик.

Вафо аҳлиға даврондин етар жавру жафо асру,
Жафосидин анинг озурдадур аҳли вафо асру.

Байт мазмунини икки хил йўналишда таҳлил этиш мумкин. 
1. Байтнинг зоҳирий маъноси:  бу дунё кўпроқ вафодорлар-
нинг кўнглига озор беради, илло улар кўнгил кишиси эрурлар 
ва шу боис унинг зуғумкор жафосидан умрларининг сўнгги-
гача ғам чекадилар. 2. Тасаввуфий маъноси: вафодор мудом 
Оллоҳнинг амри билан ёки Азал амри билан иш тутади. Чунки 

у Раббисига иқрор бўлган кунидан бошлаб У билан аҳд туз-
ган зотдир. Модомики шундай экан, даврондан етаётган ҳар 
қандай ситам, зулм асли унинг қисматидир. Уни сабр, чидам 
ва бардош билан қаршилайди ва бундан ҳузурланади. Байтда  
бу тавр вафо ва жафо ўртасидаги чуқур ўзаро рамз ва боти-
ний ишоралар билан чўнг бир нурланиши кишини янада ҳай-
ратлантиради.  Зеро, тасаввуф адабиётида ўлим – ошиқнинг 
мақсади, ёри – Оллоҳга етишишда ягона восита ҳисобланади. 

Ғазалда вафо юксак даражада тасвирланган. Ёрга садоқат та-
свири орқали Яратганга, тариқатга бўлган садоқат мужассам. 
Бу турдаги ғазаллар чуқур маъно ва гўзал бадииятни мужас-
сам этгани билан бебаҳодир. Бу ўринда байтнинг маъноси 
вафо тимсоли сифатида кўзга ташланади. 

Буким, аҳли вафо ноёб эрурлар андин эркинким,
Бу эски тоқ аларға ёғдурур гарди бало асру.

Байт мазмуни: азалдан вафо аҳли ўта камёб бўлиб келган. 
Зеро, бу кўҳна дунё уларнинг бошига чек-чегарасиз бало 
чанг-тўзонларини ёғдиради. Бундаги ботиний рамз шуки, 
вафо моҳиятини англамаган инсон қулфаҳм, мол-дунё ки-
шиси бўлиб қолаверади. Чунки улар вафо аҳлининг  боти-
ний ҳузурларидан бебаҳрадирлар. Аслида, бало ғуборлари 
азалдан Оллоҳнинг севган қуллари устига ёғдириб келин-
ган. Бу ҳам бир неъмат ва ҳикмат. Бир куни, албатта, унинг 
ажри бўлади.

Фалак дарди иложи чиқмай андин кимса топмайдур,
Магар ноёб эрур ул ҳуққа ичра бу даво асру.

Байт мазмуни: худди қимматбаҳо тошлар солиб қўйила-
диган қутича ичидаги ноёб матонинг чораси бўлмагани каби 
ҳеч ким бу дунё муҳаббатидан, ғамидан узилмагунча ҳеч 
нарсага эришолмайди. Ёки: бу кўҳна фалак вафо аҳлининг 
бошига кўп дарду бало тошини ёғдиради, улар бу дарду бало 
остида йўқ бўлиб кетадилар. Шунинг учун бундай кишилар 
жуда ноёб саналади. Ушбу байт маъноси кейинги мисралар-
да янада ойдинлашади:

Гаронжонлиғни қўй, жон бер, тилар бўлсанг дури мақсуд
Ки, оламда оғирдур ушбу жавҳарға баҳо асру.

Байт мазмуни: интилишингга сабабчи бўлган нарсани 
астойдил истаган бўлсанг, оғиртабиатлигингни бир чеккага 
суриб қўйда тезда руҳингни уйғотиб, руҳий ҳаракатда бў-
лишинг жоиз. Ахир, биласан-ку бу дунёда ўша сен истаган 
нарсанинг асл қийматини баҳолаш қанчалик қийинлигини...

Ўзбек мумтоз адабиётида образлилик тушунчаси табиат 
ҳодисалари, наботот, ҳайвонот ва, ҳаттоки, жонсиз нарсалар-
ни ҳаракатга келтириш, гапиртириш натижасида янгича маз-
мунга эга бўлган ҳодисалар йиғиндиси сифатида майдонга 
келди. Образлилик, умуман олганда, бадиийлик демакдир. 
Хоссатан, инсон учун энг қайғули нарса аслида вафосизлик 
кўйига тушиб қолишдир. Бу тушунча яхлит асарни қамраб 
олиши билан характерланади:

Фидо жонимни айлаб, олам аҳлидин тамаъ қилдим
Вафо, астағфируллоҳ, қилған эрмишмен хато асру.

Байт мазмуни: Ўзинг кечир Оллоҳим, мен жонимни минг 
ўтга ёқиб инсонлардан вафони истаб, кўп хатога йўл қўйиб-
ман. Бу, ахир, имконсиздир.

Ризо аҳлин сиёсат тиғидин қўрқутмағил, эй шаҳ
Ки, қатлингдин сенинг қўрқарға ўлмайдур гадо асру.

Ризо аҳли – Биру Бор розилигини топган авлиёлар, сў-
фийлар, комил кишилар. Байтдаги бу иборанинг сўфиёна 
талқини Оллоҳ билан аҳд тузган, унга иқрор бўлган ва унинг 
амри билан содиқ хизматкорлар каби руҳий ҳаракатдаги зот-
лардир. Шунга кўра байтнинг умумий мазмуни қуйидагича: 
эй шоҳ, ҳа деб ризо аҳлини сиёсат тиғи билан қўрқитавер-
магин. Улар учун дунё ташвишлари ҳеч, яъни арзимас нар-
садир. Ҳатто гадо  ҳам сенинг қатл этмоғингдан қўрқмайди. 
Илло, уларнинг ҳар иккисини ҳам бу дунёда ушлаб туради-
ган ортиқ ҳеч нарсаси қолмаган.

Табиат чоҳидин руҳунгнн қутқарким, хуш эрмастур
Қафас қайди аро булбулға бўлмоқ мубтало асру.

Агар ботиний кўз билан қаралса, табиат ҳам аслида  ин-
сон учун бир қафас, зиндон каби. Бу ҳолат четдан шу та-
факкур кўзлари билан қаралгандагина янада ёрқинроқ на-
моён бўлади. Чунки инсон табиатдан фақат ҳузур-ҳаловат 
мақсадида фойдаланса, унинг кўркамлигига ошуфта бўлиб 
юраверса, шу кўйга тушади. Аслида, у вақти-вақти билан 
ёки доимо ундаги ҳар бир майса, ҳар бир дарахт ва унинг 
япроқлари билан сирлашиши, уларнинг шивирлашишини 
тинглаши керак. Ундаги денгиз тўлқинлари алёрларидан 
тортиб булоқларнинг жилдираб оқишини ботиний ҳис эт-
маса, акс ҳолда бари бефойда. Ўшандагина у Биру Бор си-
ноатини англайди ва ниҳоят, ўзлигини ҳам теран идрок эта 
бошлайди. Шунинг учун улуғ шоир ушбу байтда баралла та-
биат чоҳидан, яъни табиат зиндонидан руҳингни қутқар деб, 
ёзғиради. Ва буни қафасда ториқиб тутқун бўлган булбул-
нинг аҳволига менгзайди:

Чу кавсар жоми зикри қилмади рафъ ўзлугум қайдин,
Бу ранжимға ҳамоно нафъ этар жоми фано асру.

Байт мазмуни: ҳатто ҳавзи кавсар, яъни жаннат булоғи 
ёди ҳам ўзлигимни юксалтирмади. Бу оғриқли ҳолатимга 
фақатгина  жоми фано, яъни йўқлик жоми кифоя қилди. Бу 
тарз ғазалнинг мақтаъида яна равшанлашади.

Ҳавойи гулшани қудс эт, Навоийким, хуш эрмастур
Зағанлар бирла бу гулшанда бўлмоқ бенаво асру.

Гулшани қудс – поклик, тозалик, муқаддаслик олами, 
илоҳий олам. Байт мазмуни: Эй Навоий, поклик гулшани 
сари парвоз қил. Ахир, қузғунлар билан у гулшанда бўл-
моғинг яхши эмас, бу тавр сенга фақат навосизликни кел-
тиради, холос.

Вафо тимсолнинг тадрижий тараққиёти Навоий асарла-
рида маънолар ранг-баранглигини ҳосил қилишда дастури-
ламал вазифасини ўтаган. Ушбу ғазалда ошиқнинг ҳасби 
ҳоли, кўнгил кечинмалари, шу билан бирга, чинакам вафо-
си ўзига хос жозибали тарзда табиат тасвирлари воситасида 
ҳам ифодаланган. Эътибор берилса, ғазалдаги ҳар бир тим-
сол, ҳар бир сўз ҳазрат Навоийнинг бадиий мақсадлари йў-
лида бекаму кўст хизмат қилганига шоҳид бўламиз.

Манзар АБДУЛХАЙРОВ,
 филология фанлари доктори

“ÒÀÁÈÀÒ ×Î¥ÈÄÈÍ 
ÐÓ¥ÓÍÃÍÈ £ÓÒ£ÀÐÊÈÌ...”

“Ñ´çãà ñîëäèì æóðúàòèìíè ìåí”
Абдулла Шер иккинчи жаҳон уруши  авж 

паллага чиққан пайт – 1943 йили туғилади. 
Шунга ишора қилиб, шеърларининг бирида: 
“Биз уруш фарзанди бўлиб туғилдик”, дейди. 
Оғир йиллар, тинчлик орзуси, айрилиқлар, бир 
бурда нон қайғуси, машаққатлар... Энг муҳи-
ми, “Уруш тугаганда билдик дафъатан, Тан-
дир борлигини ошхонамизда” – тўқлик замон-
ларига ишора ўлароқ шоирона топиб айтилган 
фикр бу. Шеър охирига тушган урғу ҳам.
Диққат қилинса, Абдулла Шернинг ижодида  

замонавий ва мумтоз шеърий жанрлар –  сар-
баст, учлик, тўртлик, сонет, октавадан тортиб  
ғазал ва мухаммасгача бор. У “Навоий ҳақида 
баллада”, “Қизил шалонлар”, “Икки ўқ” синга-
ри балладалар, “Карвон қўнғироғи”, “Йиғлаёт-
ган тош”, “Ёнаётган йўл”, “Севилмаган менинг 
севгилим” каби достонлар ёзди. Тўғри, шоир 
эпик тафаккур кўлами ва туйғулари уйғунлаш-
ган достонларда синовдан ўтади. “Кўксини ўқ 
тешган ботирлар яшар, Кечикиб ёзилган до-
стонларимда”, дейди у. Шунинг ўзиёқ шоир 
адабий бисотининг кўламини кўрсатади. 
Мен Абдулла Шерни туйғун, шиддаткор, 

бироз ўжар, курашчан ижодкор сифатида та-
саввур қиламан. Ўзаро суҳбатларда ҳам ҳа-
миша ҳаяжонли ва ёниқ, таклифлари мўл ва 
амалий фаолияти ҳам шунга мос бир инсон 
Абдулла ака. “Гарчи Абдуллодир исмим, ҳар 
сўзим исён билинг”. Шоир табиати шу мисрада 
ҳам кузатилади.
Жимжитликни бузиш,  бемаъни ҳоллар, ал-

довга, “ҳамма майдонни битта ҳайкал қопла-
ган” замон адолатсизлиги ва зулмига қарши 
сўзи билан исён қилиш, сўз айтиш ижодкор-
нинг бурчи, албатта.

Мен орзунинг товуш етмас ўлкаларига
От қўйдим-у ёруғ кунни топай деб бот-бот,
Лекин темир дарвозалар кўланкасида
Дариғ тутди қуёшини мустабид ҳаёт.
 
Аму билан Сирдарёга тўкиб ёшимни,
Икки дарё ўзанига тўлиб йиғладим,
Кўтаролмай алдовлардан эгик бошимни,
Қулликдаги Ўзбекистон бўлиб йиғладим.

Шоирнинг узун таржимаи ҳолида шундай 
маҳзун саҳифалар ҳам бор. “Эски дунё тўн-
гаклари” – улар ўтмишга айланди, “Эрк куни-
га, Юрт кунига” яраш, янги замонга – “гўзал 
Истиқлол”га  шукрона – бу ҳам шоир ижодий 
биографиясининг бир бўлаги. 

* * *
Кўп ҳолларда шоирлар ўз китобларининг 

мундарижасига, шеърларининг жойлашиш 
тартибига эътибор бермайди. Аммо бу гап 
Абдулла Шерга тегишли эмас. Абдулла ака 

мажмуалари структурасига жиддий қарайди. 
Шеърларининг мазмун-моҳиятан ўзаро уйғун-
ларини жамлайди. Туркумлайди.  Шунга кўра 
шоирнинг битта туркуми “Сарбаст қўшиқлар” 
деб номланади. Номидан кўриниб турганидек, 
муаллиф бунда эркин вазнда ёзилган, ўзига 
хос оҳанг ва фалсафий мазмунли шеърларини 
жамлаган. 

 “Севги олмоши” китоби – 44та сонетдан 
таркиб топган бу туркум тўртта бўлимдан 
иборат. Туркум тартибини шоирнинг ўзи бун-
дай изоҳлайди: “Сонетлар китоб-туркумнинг 
номига мос тарзда тўртга бўлинган, яъни тўрт 
турдаги кишилик олмошлари билан ифода-
ланган “Мен”, “Сен”, “У”, “Биз” қисмларга 
бўлинган. “Мен” – ошиқнинг ҳиссиётларини, 
кечинмаларини; “Сен” – маъшуқанинг тасви-
рини, гўзаллиги, улуғворлиги, латофатини; 
“У” – ҳаёт, табиат, муҳаббат, ағёр, маъшуқа 
сингари жонли ва жонсиз нарса-ҳодисалар-
га лирик қаҳрамоннинг муносабатини; “Биз” 
– икки севишганнинг олам қўйнида бирга-
ликдаги ёки биргаликка интилувчи хатти-ҳа-
ракатлари жараёнларини ўз ичига олади”. Со-
нетнинг композицион қурилиши – “тартиби 
мумтоз”. Мумтоз шарқ шеъриятидаги ғазал 
жанрига хос назарий қонуниятни бузиб бўл-
маганидек, сонет ёзиш қоидаларига ҳам тугал 
амал қилмоқ лозим. Шоирнинг бир сонети 
бундай бошланади:

Бу тоғлар ром этди мени, жонгинам,
Бу тоғлар ўйлатди, ўйладим сени,
Бу тоғлар сўйлатди, сўйладим сени,
Мен тошлар тилини ўргандим, эркам...

“Тошлар тилини ўрганган” Абдулла Шер, 
табиийки, сонет табиатини, ўзбек ва дунё ада-
биётида сонетнавислар ижодини ҳам пухта ўр-
ганиб чиқади. Камтарлик билан ўз ёзганлари-
ни тажрибалар деб атайди. Ҳолбуки, шоирнинг 
сонетларида ўзига хос фалсафа, қисмлараро 
адабий-эстетик яхлитлик сезилиб туради. 

  “Чиқмоқ бўлдим Вақтнинг қаъридан” – 
шоир асирликни, асрга асранди бўлишни ис-
тамайди, унда абадият орзуси кучли. Абдулла 
Шер ижод машаққатларини теран англайди 
ва “истеъдод” сўзини тақсимлаб, ярми “дод” 
эканига урғу беради. Шоирлар “баҳордан қор 
тилаши, қишдан гул сўраши” мумкин бўлган, 
“ичидаги дарддан жигарпора” одамлардир. 
Гоҳида ўз-ўзига маломат қиладиган ижодкор 
манглайига шундай чўнг изтиробни кўтариб 
юриш битилгандир. Шоирлар гоҳида осмон 
билан диллашадиган тоифадир:

Гоҳида чарақлаб бепоён осмон,
Мени бир юлдуздек қабул қилади.
Ҳар ёруғ юлдузга бағишлаб достон,
Мен Сомон Йўлидан юргим келади.

Осмондаги “ҳар ёруғ юлдуз”, маъно кўчи-
мига кўра, ердаги истеъдодли ижодкор. Шоир 
ҳар бир аллома, адиб ёки шоирга ёинки само 
бағридан абадий ёғду сочаётган энг ёруғ юл-
дузга бағишлаб достон битиши мумкин. Шоир 
учун “Сомон йўли” муҳим бир тушунча. Со-
мон йўли – самодаги энг ёруғ юлдузлар ғуж 
жамланган макон. Сомон йўли – абадият йўли.  
“Сомон йўли” иборасини Абдулла Шер кўп 
қўллайди. Қайси бир шеърида нимадир Сомон 
йўлига сингиб кетади. Бошқа бир мисрада шо-
ирнинг лирик қаҳрамони Сомон йўлидан ло-
виллаб қайтади. “Сомон йўли” таъбири устоз 
шоирлардан мерос. Яъни “Сомон йўли Наво-
ийдан из...”. Дарҳақиқат, шундай бир нуқтада 
Абдулла Шернинг бадиий тафаккури Ойбек 
сиймоси билан туташади. Устозига меҳри ба-
ланд шоир тушига киради Ойбек. Ойбекни ой, 
тарих, мозийда ўтган улкан алломалар қиёфа-
сида кўради.

Бир сесканиб тушимдан турдим, –
Сўзга солдим журъатимни мен:
Куни кеча йўл узра кўрдим,
Ўзбекистон, сувратингни мен.

Абдулла Шернинг нафосатга йўғирилган 
шеърлари эсда қолади. “Дунё яшил. Дунё гўзал, 
Чарақлайди кун, Майсазор дан болалигимнинг 
иси келади”;  “Болаликнинг майин кафтида 
Эркаланиб лолалар тердим”. Болалик қўм-
совлари беғуборлик соғинчидир. Ҳар қандай 
ижодкор кўнгил дардларига муносиб сўз то-
пиш ва сўз айтиш йўлида изланади. Абдулла 
Шернинг қуёш томон ирғитган сўзлари нурга 
тегиб жаранглайди. Ойга отса, сўзлари сутга 
чайилгандай кўркамланади. Яхши топилдиқ.

“Шеърият чидамдир, шеърият –  сабот”. 
Сўз йўлининг ўз машаққатлари бор. Сўзлар-
нинг оҳу зорлари тилини топиш, сўзларнинг 
суврати ва рангини кўриш шоирларга хос. 

Шоирларки, дўстидир гулнинг,
Не-не гўзал мисра тиздилар.
Мен шеър дедим агар кўнгилнинг
Сувратига топсам чизгилар...

Шеър  – кўнгил суврати учун чизги. Абдулла 
Шернинг лирик талқинига кўра, шоирларнинг 
юраклари бошлари узра  бамисоли байроқ каби 
ҳилпираб туради. Абдулла Шер ўз бисотидаги 
шеърий маъданга шундай ташхис қўяди. Чин 
шеър нафис нафосати билан ўқувчига таъсир 

этади, эсида қолади. Абдулла Шер бу ижо-
дий-психологик ҳодисани яхши билади. 

* * *
Абдулла Шер нафосатшунос муаллим  сифа-

тида Ўзбекистон Миллий университети тала-
баларига “Эстетика” фанидан сабоқлар берди. 
Ўз вақтида ЎзМУ қошидаги Олий адабиёт кур-
си тингловчиларига маърузалар ўқиди. Ижо-
дий тажрибалари хусусида ёш қаламкашларга 
бадиий маҳорат дарслари ўтди. Муаллимлик-
нинг нони қаттиқ. Аммо ўша Олий адабиёт 
курси ўқув жараёнини бошқарган йилларим 
Абдулла Шер масъулиятли муаллим сифатида 
эсимда қолди. 
Муаллим – улуғ ном. Абдулла Шернинг му-

аллимлиги олимлиги билан уйғун, олимлиги 
шоирлигини тўлдиради. Биз кўп йиллар рус 
олими Юрий Боревнинг “Эстетика” китобини 
ўқидик ёки ўқувчиларга тавсия этдик. Китоб 
рус тилида. 
Университетнинг фалсафа факультетида 

ишлаган йиллари Абдулла Шер “Эстетика” –  
“Нафосат фалсафаси” дарслигини ёзди. Дарс-
лик мазмунига кўра Ғарб ва Шарқ нафосатшу-
нослигида мавжуд жуда кўп мавзуларни қамраб 
олади.   Китобда инсоннинг маънавий даража-
си, ахлоқи, маданият ва  ҳаёт,  адабиёт ва санъат 
моҳиятидан, уларга хос эстетик категориялар-
дан баҳс юритилади. Абдулла Шер дарсликка 
бошқа китобларда учрамайдиган тушунчалар-
ни киритади – “Мўъжизавийлик ва хаёлийлик”, 
“Қизиқарлилик ва зерикарлилик” каби маса-
лаларни қунт билан муҳокама этади. Санъат-
ни таснифлаштириш борасида эса умумқабул 
қилинган Ҳайдэггернинг мантиқийлик тамой-
илини эътироф этгани ҳолда, тарихийлик та-
мойилини таклиф этади. Қадим замонлардан 
давримизгача бўлган эстетик ҳодиса тарихини 
хронологик тарзда ёзган муаллиф эътиборидан 
Туркистон маърифатчи-жадид мутафаккирлари 
дунёқарашига  хос жиҳатлар, уларнинг орзу-ис-
таклари четда қолмайди. 

 “Ахлоқшунослик”, “Эстетика” дарсликлари 
Абдулла Шернинг педагог олим сифатида му-
айян воқеа-ҳодисани илмий-назарий тизим асо-
сида баён этишини, педагогик маҳорати ҳамда 
адабий-эс тетик қарашларини ўзида акс эттира-
ди. Дарвоқе, ижод аҳлининг дунёга қарашини 
биринчи навбатда бадиий асарлари, кейин эса, 
улар томонидан ёзилган адабий-назарий мақо-
ла ва рисолалари мазмунидан ҳам билиб олиш 
мумкин. Гапим Абдулла Шернинг “Абадият ва 
умр” китобига диққат қаратиш лозимлиги  то-
мон бурилди. Абдулла ака фалсафий тафаккур-
га мойил ижодкор. Ва юқоридаги китоб ҳам 
“фалсафий-маърифий асарлар”дан таркиб топ-
гани билан диққатга молик. 

Абдулла Шер учун дунё файласуфларининг 
қарашлари, фикрлари, ўгитлари, афоризмла-
ри бегона эмас. Дунёга машҳур француз фай-
ласуфи Ж.П.Сартрнинг “Экзестенциализм 
– инсонпарварлик дегани” асарини ўзбек ти-
лига маҳорат билан таржима қилди. Таржима 
“Жаҳон адабиёти” журналининг дастлабки 
сонларда босилган эди.
Гапимиз ўз-ўзидан Абдулла Шер ижодининг 

яна бир қирраси – таржимонлигига келиб тақал-
ди. Шоир дунё адабиётидан Ж. Байрон, Ҳ.Ҳайне, 
А.Пушкин, М. Лермонтов, Н. Некрасов, А. Блок, 
М. Горький, А.Ахматова, Э. Чарэнц каби ижод-
корларнинг асарларидан намуналарни она тили-
мизга ўгирди. Абдулла Шер олмон шеъриятини 
яхши билади, олмон тили билан жиддий шуғул-
ланади. Ҳ.Ҳайненинг “Олмония. Қиш эртаги” 
дос тони ва бошқа шеърлари таржимасида тил би-
лиши қўл келди.

* * *
Мен бахтлиман: йўлдан озмадим,
Тафт кутмадим йилтироқ муздан;
Шеър ёздимми? Йўқ, шеър ёзмадим,
Мен лолалар ундирдим сўздан.

Шоир “Гул йиллар, булбул йиллар” шеърий 
тўпламини шундай саволли, тажоҳили орифо-
на ва метафорик йўсинда тугаллайди. 
Абдулла Шернинг журъатли сўзи,  сўздан 

униб чиққан гуллари, чечаклари, лолалари – 
шеърлари, достонлари, адабий-илмий асарла-
ри, таржималари – барча-барчаси ўзбек ада-
биёт бўстонини безаб, шеърият муҳиблари 
қалбига завқ-шавқ бағишлайверади.

Баҳодир КАРИМ,
филология фанлари доктори,

профессор 

Қалб ва қиёфа

Сўнгги йилларда мамлака-
тимизда миллий меросимизни 
асраш, тарғиб этиш ва ёш авлод 
тарбиясида самарали фойдала-
ниш бўйича муҳим ишлар амалга 
оширилаётир. 2018 йилдан буён 
мақом санъати, фольклор мусиқа 
санъати, рақс санъати, анъанавий 
ҳунармандчилик, бахшичилик ва 
бошқа йўналишлар бўйича халқа-
ро фестиваллар ташкил этилиши 
ва ушбу соҳалар ривожи учун 
махсус қарорлар қабул қилини-
ши мамлакатимиз ҳудудидаги но-
моддий маданий меросни муҳо-
фаза қилиш борасида жуда катта 
қадамлар бўлди. Ушбу ишлар-
нинг давоми сифатида 2023 йил 
13 июлда Президентимиз томо-
нидан имзоланган “Республика-
да миллий аския ва қизиқчилик 
санъатини янада ривожлантириш 
чора-тадбирлари тўғрисида”ги 
қарор номоддий маданий мероси-
мизнинг фақат ўзбек халқигагина 
хос бўлган аския санъатини риво-
жланиши ва келгуси авлодга ет-
казилишида жуда муҳим яҳамият 
касб этади, деб ўйлаймиз. Зеро, 
Қарорга биноан янгидан ташкил 
этилаётган Юсуфжон қизиқ Ша-
каржонов номидаги республи-
ка аския ва қизиқчилик санъати 
марказининг асосий вазифалари 
белгилаб берилди.

Марказ олдига қўйилган 
муҳим вазифаларни амалга оши-
риш учун зарур маблағ ажра-
тилиб, унинг моддий-техника 
базаси мустаҳкамланиши, ходим-
ларнинг фаолиятини давлат му-
ассасаси сифатида ташкил этиш,  
ҳар йили сўз усталари ва қизиқ-
чилар ўртасида «Хуш кайфият» 
республика кўрик-танлови ҳамда 
аския кечалари, ҳар икки йил-
да бир марта «Табассум» халқа-
ро кулги фестивали, доимий 
равишда аския ва қизиқчилар жа-
моаларининг маҳаллий гастрол 
сафарлари, шунингдек, маданият 
марказлари, маданият ва санъат 
йўналишидаги таълим ташкилот-
ларида аския ва қизиқчилик санъ-
ати тўгараклари ҳамда ижодий 
жамоаларининг фаолиятини таш-

кил этиш ҳам белгилаб қўйилган.

Қарорга кўра, Фарғона вило-
яти ҳокимлиги томонидан Мар-
казни сақлаш ва унинг фаоли-
ятини қўллаб-қувватлаш учун 
маҳаллий бюджетдан 2023 йилда 
2,3 миллиард сўм ажратилаётган 
бўлса, «Ўзбектелеком» АКнинг 
2023 йил учун 5 миллиард сўм 
ҳомийлик хайрияси ажратилиши, 
шунингдек, доимий равишда ҳо-
мийлик ёрдами кўрсатишни на-
зарда тутувчи «Дўстлар клуби»ни 
ташкил этиш ҳамда келгуси йил-
ларда ҳам ҳомийлик хайриялари 
ажратиб бориш масалалари ҳал 
этилган.

Ушбу санъат турини янада ри-
вожлантириш мақсадида аския ва 
миллий қизиқчилик йўналишида-
ги ижодкорликни қўллаб-қувват-
лаш тадбирлари ҳам кўзда тутил-
ган.

Миллий қизиқчилик ва аския 
санъатига берилаётган эътибор-
нинг моҳияти шундаки, бу санъ-
ат инсонларга завқ берадиган, 
кайфиятини кўтарадиган, умри-
ни узайтирадиган санъат турлари 
ичида муҳим ўрин тутади. Ду-
нёнинг деярли барча халқларида 
қизиқчилик санъатининг турли 
жанрлари мавжуд бўлиб, бу ижро 
санъати энг оммабоп санъат ту-
рига киради. Қизиқчилик санъати 
ва унинг турлари биз номоддий 
маданий мерос деб атайдиган, 
аждодлардан авлодларга оғза-
ки тарзда узатилиб келинаётган 
меросимизнинг “Ижро санъати” 
соҳасига хосдир. Чунки қизиқчи-
лик мусиқа, рақс ва томоша санъ-
ати сингари бошқалар учун на-
мойиш этилади, яъни ижрочилар 
ўзлари учун эмас, томошабинлар 
учун ижро этиб беришади.

Дунё халқларида қизиқчилик 
санъатининг жанрлари жуда кўп 
бўлишига қарамай, биздан бошқа 
бирор халқда қизиқчилик санъа-
тининг аския жанри учрамайди. 
Асосан сўз ўйинига қуриладиган 
аския жуда мураккаб ва ориги-
нал санъатдир. Аския сўзларини 
бошқа тилга таржима қилсангиз, 
унинг таъсир кучи умуман йўқо-

лади ва одамларни кулдириш 
имконияти қолмайди. Қизиқчи-
ликнинг бошқа жанрларида эса 
бундай ҳолат мавжуд эмас. Бир 
тилда айтилган латифа, ҳикоя, 
сатира, интермедия ёки кулгили 
саҳна кўриниши бошқа тилга бе-
малол таржима қилиниши ва ўз 
таъсир кучини умуман йўқотмас-
лиги мумкин.   

Аския – сўзамоллик санъати 
ЮНЕСКОнинг “Инсониятнинг 
номоддий маданий мероси” Ре-
презентатив рўйхатига 2014 йил-
да киритилган. Ҳозиржавоблик, 
зийраклик ва донишмандликни, 
шу билан бирга, тил ва сўз бой-
лигини, бадиий-эстетик дидни 
талаб этадиган аскияда икки ёки 
ундан ортиқ киши ёхуд жамоа 
ўзаро мунозарага киришади. Бу 
эса, фикрлар мунозараси, ҳозир-
жавоблик ва сўзамолликдир. Ай-
тилаётган аския бировнинг шах-
сиятига тегиб кетмаслиги учун 
ҳар бир сўз ва иборани ишла-
тишда ижрочи ниҳоятда эҳтиёт-
кор бўлиши зарур. 

Аския (арабча “азкиё” — ўт-
кир зеҳнли, ҳозиржавоб) — ўзбек 
халқ оғзаки ижодининг хушчақ-
чақ ва кулгили томоша санъати-
нинг оммалашган жанри. У одат-
да, халқ сайлида, тўйларда ва 
бошқа маросимларда ижро эти-
лади. Бу жанр Ўзбекистоннинг 
Фарғона водийси ва Тошкент 
шаҳрида ривожланиб, санъат да-
ражасига кўтарилган. Фарғона 
водийси аҳолиси аския томоша-
ларида фаол қатнашиб келади. 
Ижрочи-аскиячилар (аскиябоз) 
билан тингловчиларнинг бирга-
ликдаги кулгиси аскияга ҳаро-
рат, хушчақчақлик бағишлайди. 
Аскиянинг икки тури мавжуд: 
маиший аския ва саҳна аскияси. 
Маиший аския, одатда, оддий 
ҳолатларда (аксарият ҳолларда 
эркаклар орасида) пайдо бўла-
ди ва сўз ўйини сифатида икки 
ва ундан ортиқ эркак томонидан 
тарафма-тараф айтилади. Бунда 
ҳеч қандай тартиб-қоида бўлмай-
ди. Ягона талаб, рақибни ҳақо-
рат қилмаслик, камситмаслик 

аскияни саҳна санъати даража-
сига етказишда машҳур сўз уста-
лари орасида Деҳқон юзбоши 
Шерназаров, Яшарқул Останақу-
лов, Юсуф қизиқ Шакаржонов, 
Ижроқўмбува, Ғойиб ота Тош-
матов, Турсун бува Аминов, Аб-
дулҳай махсум Қозоқов ва бошқа-
лар ҳисса қўшганлар.

Аскияни муҳофаза қилиш, 
асраш, тарғиб қилиш ва келгуси 
авлодга етказишда аскиячилар 
жамоалари ва гуруҳлари, жум-
ладан, Қўқон аскиячилар клуби 
Жўрахон Пўлатов ва Акромжон 
Акбаров бошчилигида, Марғи-
лонда Мамасиддиқ Ширяев, Ан-
дижон вилояти Хонобод шаҳри-
да Муҳиддин Султонов, Асакада 
Жумавой Хуррамов, Қорасувда 
Қаҳрамон Абдувоҳидов раҳбар-
лигида фаолият юритмоқдалар. 
Ҳозирги кунда аския санъатида 
халқ ичида танилган, юртнинг 
тўй-ҳашамлари ва йирик маданий 
тадбирларда бирдай хизмат қила-
ётган аскиячилар – Қаҳрамонжон 
Абдувоҳидов, Абдураҳмон Қул-
матов, Иномжон Миркаримов 
(Андижон вилояти); Мамасид-
диқ Шираев, Ҳотам Ҳакимжо-
нов, Абдулла Акбаров, Анваржон 
Неъматалиев (Фарғона вилояти); 
Мансур Тошматов, Жалолиддин 
Акбаров, Баҳодиржон Шокиров, 
Маҳмуджон Исмоилов, Расулжон 
Охунов (Фарғона вилояти)лар 
ижодини халқимиз яхши билади 
ва ҳурмат қилади.

Президентимиз томонидан 
аския санъати тўғрисида қабул 
қилинган қарор тез кунларда ўз 
натижасини бериб, миллий қи-
зиқчилик ва аския санъатининг 
янада оммалашуви, ёшлар томо-
нидан ўзлаштирилиши ва келгуси 
авлодга бекаму кўст етказилиши-
га хизмат қилади.

Ўрозали ТОШМАТОВ, 
Ўзбекистон давлат санъат 

ва маданият институти 
профессори, номоддий маданий 

мерос масалалари бўйича 
халқаро эксперт

ва унинг нуқсони устидан кул-
маслик. Саҳна аскиясининг эса, 
ўзига хос шартлари бор. Бу шарт-
лардан бири пайров, яъни мавзу 
танланиб, шу мавзу атрофидаги-
на аския қилинади.

Аскияда пайров сюжети 
алоҳида бадиий асар ҳисоблана-
ди, у аскиянинг мукаммаллашган 
ва мураккаб усули сифатида из-
чил фикрлар оқими бўлиб, маъ-
лум бир мавзунинг маъносини 
бошидан охиригача очиб беради. 
Аскиячилар мавзу доирасидан 
четга чиқмайдилар. Унда анъана-
вий пайровлар бўлмиш “Ўхшат-
дим”, “Бўласизми”, “Гулмисиз, 
райҳонмисиз”, “Бедана”, “Хапса-
на”, “Қофия”, “Билганлар, бил-
маганлар”, “Лақаб”лардан ташқа-
ри, замонавий мавзулар “Пахта”, 
“Оила”, “Кино”, “Дорбозлик”, 
“Ашула”, “Футбол” ва ҳоказолар 
ўрин олган. Пайровда бир мав-
зу атрофлича ва чуқур очилиши 
лозим. Мавзудан чекиниш аски-
ячининг мағлубиятидан далолат 
беради. Аскияда мавзунинг тўғри 
танланиши, тушунча, фикр тизи-
мини изчил равишда мантиқий 
якунга етказа олиш, бадиҳагўй-
лик маҳорати, тингловчилар эъ-
тирофи муҳим аҳамият касб эта-
ди. 

Аския мураккаб санъат тур-
ларидан бири. Чунки аскиячи 
жуда ҳозиржавоб, гапга чечан ва 
ҳар томонлама билимли бўлиши 
керак. Шу билан бирга, унда ак-
тёрлик маҳорати ҳам юқори дара-
жада, айтадиган фикрлари доимо 
янги бўлиши шарт. Айтайлик, ҳар 
қандай қўшиқ ёки ашулани ик-
кинчи, учинчи ёки ўнинчи мар-
та эшитганда ҳам “меъдангизга” 
тегмайди, бироқ аскияни иккин-
чи марта эшитган одам кулмайди. 
Шунинг учун аскиячиларда бир 
гап бор: “Аскияни тушунган бир 
марта кулади, тушунмаган эса 
икки марта кулади”. Яъни аския-
ни биринчи марта эшитганда ту-
шунмаса ҳам ҳаммага қўшилиб 
кулади, тушунганидан кейин  эса 
яна бир марта кулади.

ХХ асрнинг иккинчи ярмидан 

Ўзбекистоннинг кўп йиллик тари-
хини тиклаш, миллий анъана ва қадри-
ятларни ёш авлодга бус-бутун етказиш 
мақсадида Ўзбек миллий мақом санъ-
ати ва Республика Бахшичилик санъ-
ати марказлари ҳамда Юнус Ражабий 
номидаги Ўзбек миллий мусиқа санъ-
ати институти, ҳудудларда намунавий 
мақом ва бахшичилик ансамбллари 
ташкил этилди.

Қолаверса, аҳолига сифатли маданий 
хизмат кўрсатиш мақсадида Ўзбекис-
тон давлат филармонияси, Ўзбекистон 
Театр арбоблари уюшмаси, Халқа-
ро фестиваллар дирекцияси фаолияти 
йўлга қўйилди ҳамда “Баҳор” давлат 
рақс ансамбли қайта ташкил этилди.

2017 йилгача вазирлик тасарруфида 
333та таълим муассасаси фаолият юрит-
ган бўлса, бугунги кунга келиб, бу рақам 
382тани ташкил этмоқда. Қорақалпоғи-
стон Республикаси, Андижон, Сирдарё 
ва Хоразм вилоятларида кўзи ожизлар 
учун янги кутубхоналар қурилиб, замо-
навий тарзда жиҳозланди.

Соҳани ривожлантириш бўйича 
эса жуда катта куч ва маблағ сарфлан-
моқда. Масалан, 2017 йилда маданият 
ва санъат соҳасига Давлат бюджетидан 
122,8 миллиард сўм маблағ ажратил-
ган бўлса, 2022 йилда 712,9 миллиард 
сўмдан ортиқ, яъни 5 ярим баравар кўп 
маблағ йўналтирилди. Жами 144 мил-
лиард сўмлик 33та давлат-хусусий ше-
риклик битими имзоланди. 

Амалга оширилган ишларни рақам-
ларда кўрсатиш урфга кирган. Бироқ 
мазкур рақамлар кўпинча улкан меҳнат 
ва ёш авлодга яратилаётган имконият-
ларни бор бўйи билан ифодалай олмай-
ди. Биргина, Марғилон шаҳрида му-
сиқали мақом театри, Навоий шаҳрида 
қўғирчоқ театри, Нукус шаҳрида Опера 
ва Термиз шаҳрида Бахшичилик санъ-
атига ихтисослаштирилган мактаб-ин-
тернатлари ташкил қилинганлигини 
рақамда айтиб ўтилса, унча эътибор 
тортмаслиги мумкин. Ёки Шаҳрисабз 
шаҳрида “Мақом музейи” ташкил этил-
ганлиги замирида мусиқий меросимиз-
ни асраш ва келажак авлодларга бус-бу-
тун етказишдек эзгу ният ётганлиги 
ҳам улкан маънавий аҳамиятга эга.

Халқаро мақом санъати анжума-

ни, Халқаро бахшичилик санъати ва 
Халқаро ҳунармандчилик фестивалини 
ўтказиш яхши анъанага айланди. 

Бу бебаҳо санъатимиз, анъана ва 
қадриятларимизни дунё ҳамжамияти-
га намойиш этиш, янги истеъдодлар-
ни юзага чиқаришга жуда катта замин 
яратди ва жаҳон миқёсида юксак эъти-
рофга сазовор бўлмоқда.

Шу ўринда битта мисолни айтиб 
ўтмоқчиман. Шу йил Озарбайжон-
да муғом санъати бўйича ўтказилган, 
ўнга яқин давлат вакиллари иштирок 
этган нуфузли фестивалда Ўзбекистон 
ўқувчилари барча совринли ўринларни 
қўлга киритди. Ушбу қувончли хабар-
дан бироз ўтиб, айнан Озарбайжонда 
ташкил этилган, йигирмадан зиёд дав-
латдан етмиш нафардан ортиқ санъат 
вакиллари иштирок этган “Муғом ола-
ми” халқаро фестивалида Ўзбекистон 
вакиласи Гран-при соҳиби бўлди! Икки 
нафар талабамиз совринли ўринларни 
қўлга киритди. Биз уларни катта бай-
рам қилиб кутиб олдик. Чунки тарихи-
мизда бунақа натижа бўлмаган.

Булар, шубҳасиз, Янги Ўзбекистонда 
амалга оширилаётган эзгу ишлар ўз ме-
валарини бера бошлагани ифодасидир.

Ушбу йилда амалга оширилган маъ-
мурий ислоҳотлар натижасида Мада-
ният вазирлиги қайта ташкил этилиб, 
вазирлик ҳузурига Кинематография 
агентлиги, Миллатлараро муносабат-
лар қўмитаси ўтказилди. Бунинг нати-
жасида маданият ва санъатимизни ри-
вожлантириш, тарғиб қилиш бўйича 
ягона мақсад йўлида фаолият олиб бор-
моқдамиз. Бу борада шу йилнинг ўзида 
“Улуғ Амир ва донна Мария”, “Баҳодир 
Ялангтўш”, “Юлдузлар шуъласи: Жо-
мий ва Навоий”, “Абдулла Орипов” ва 
“Осиё арслони. Казбек” номли тари-
хий-бадиий ва йирик бюджетли фильм-
ларни суратга олиш ишлари бошланди.

Шу йил май ойида Францияда ўт-
казилган нуфузли 76-Канн халқаро 
кинофестивалида Ўзбекистон миллий 
павильони ташкил этилиб, ўзбек мил-
лий маданияти, санъати ва туризми 
кенг тарғиб қилинди. Ҳозирда сўнгги 
йилларда қайта тикланган афсонавий 
Тошкент халқаро кинофестивалини 
Тошкент ва Самарқанд шаҳарларида 
ўтказишга қизғин тайёргарлик олиб бо-
рилмоқда.

Ватандошлар билан ҳамкорлик 
соҳасида Ўзбекистон Республикаси 
давлат сиёсати концепцияси бу соҳа-
даги ишларни сифат жиҳатидан янги 
босқичга кўтарди. Ўтган давр мобай-
нида ҳамюртларимиз истиқомат қила-
ётган хорижий давлатларда ўзбек тили, 
маданияти ва анъаналарини сақлаб 
қолиш ва ривожлантириш мақсадида 
уларга ўзбек тилидаги ўттиз мингга 
яқин бадиий ва ўқув адабиётлари, юзга 
яқин миллий чолғу асбоблари етказиб 
берилди. 2016 – 2022 йилларда олти-
та номоддий маданий мерос объекти 
ЮНЕСКОнинг Инсоният номоддий ма-
даний мероси репрезентатив рўйхатига 
киритилди. Наврўз ва Палов маданияти 
ва анъаналари (2016 йил), атлас ва ад-
рас тўқиш (2017 йил), “Хоразм рақси – 
лазги” (2019 йил), Бахшичилик санъати 
(2021 йил), Миниатюра санъати (2022 
йил) каби номоддий маданий мерос 
объектлари шулар жумласидандир.

Соҳа ходимлари бугун Президент 
қароридан руҳланиб Мустақиллиги-
мизнинг 32 йиллигини муносиб кутиб 
олиш борасида саъй-ҳаракатларни бош-
лаб юборганлар. Айни кунларда Пре-
зидентимиз қарорида айтилган “Янги 
ҳаёт учун, Янги Ўзбекистон учун!” де-
ган бош ғояни ўзида мужассам этган 
шиор остида аҳоли ўртасида Мустақил-
лик байрамига бағишланган маданий 
тадбирлар ўтказиш ишлари бошлаб 
юборилди. Бунда соҳа фидойилари, 
тажрибали мутахассислар билан бир-
га, истеъдодли ёш ижрочилар ҳам кенг 
иштирок этишларига алоҳида эътибор 
берилмоқда. Асосий мақсадимиз Пре-
зидентимиз томонидан ўртага ташлан-
ган “Ҳар бир кун – бу имконият, ҳар 
бир кун – бу келажак учун пойдевор” 
деган ҳаётий шиорнинг мазмун-моҳи-
ятини кенг оммага етказиш ва бунинг 
асл моҳияти нима эканини тушунти-
риш.

Асосий вазифамиз эса, Мустақил-
лигимизнинг 32 йиллигига бағишлаб 
пойтахтимизда ўтказиладиган театр-
лаштирилган концерт-томоша дасту-
рини юксак ғоявий-бадиий савияда 
тайёрлашдир. Энг улуғ ва азиз байра-
мимизни кўтаринки руҳда, юксак сави-
яда ўтказиш учун бор куч-ғайратимиз 
ва имкониятимизни сафарбар этамиз. 

Эҳтимол, шу боисдан ҳам санъатшу-
нослик фанлари доктори, профессор 
Дилфуза Раҳматуллаева ҳақида хотира 
ёзишга анча вақт қўлим бормагандир. 
Лекин бугун ўйлаб қарасам, Дилфуза-
хон ҳақида билганларимни қоғозга ту-
шириш мен учун ҳам қарз, ҳам фарз 
экан. Чунки газетадаги қирқ беш йил-
лик фаолиятим давомида театршунос 
олима Д.Раҳматуллаева билан жуда кўп 
мулоқотда бўлганман, вилоят ҳамда 
пойтахтимиз театрларида саҳналашти-
рилаётган спектакллар кўригида кўп 
марта қатнашганмиз. Пойтахт театрла-
ридами ёки вилоятдами, бундан қатъий 
назар, спектакллар муҳокамаси пай-
тида Д.Раҳматуллаева ҳар бир фикри-
ни одамларга оғир ботмайдиган тарзда 
ифодалар, фикрларини илмий нуқтаи 
назардан асослаб айтишга ҳаракат қи-
лар, камчиликларни босиқлик билан 
тушунтирар, ютуқлардан барча билан 
бирдек қувонарди. 

Албатта, ижодий сафарлар пайтида 
кимнинг ким экани яхши билинади. Шу 
маънода Дилфуза Раҳматуллаевадаги 
энг асосий фазилатлардан бири 
камтарлик ва хушмуомалалик 
бўлганини алоҳида айтиб ўтиш-
ни истардим. Кўп йиллик фао-
лиятим давомида санъат соҳа-
сида иш олиб бораётган кўплаб 
мутахассислар билан мулоқот-
да бўламан, суҳбатлашаман. 
Ҳар қайсисининг ўзига яраша 
феъл-атвори, муомала мадания-
ти, бор. Мен билган санъатшу-
нос олимларнинг аксарияти ма-
даниятли, билимли, оғир-босиқ, 
мулоҳазали инсонлар. Дилфуза 
ҳам айнан шундай хислатларга 
эга бўлиш билан бирга, ниҳо-
ятда ҳозиржавоб ижодкор эди. 
Саҳнада бирон янги асар туғил-
са, албатта, бу ҳақда унинг ўз 
фикри бўларди. Олиманинг яна 
бир ўзига хос томони, ҳар қан-
дай танқидий фикрни бировнинг 

шахсиятига тегмасдан, ётиғи билан 
айтишни уддаларди. Бу муносабатни 
газета-журналларда эълон қилинган 
мақолаларида ҳам кўришимиз мумкин. 
Д.Раҳматуллаева сўнгги йилларда “Ўз-
бекистон адабиёти ва санъати” таҳри-
рияти билан мунтазам алоқада бўлди. 
Энг фаол театршунослардан бири сифа-
тида бирор спектакль ёки санъатга доир 
мавзу ҳақидаги фикрларини қоғозга ту-
шириб беришини сўраганимизда, ёзиш 
билан чекланиб қолмасдан, ўзи ҳам тур-
ли мавзудаги мақолалари билан таҳри-
риятимизга мурожаат қилиб турарди. 

Дилфуза Раҳматуллаеванинг жонку-
ярлиги, фидойилиги ҳақида алоҳида тўх-
талишни истардим. Зеро, у театр ҳақида 
гап кетганида чарчаш нима эканини бил-
масди. Бунга умрининг охирги кунлари-
даги фаолияти яққол мисол бўла олади, 
деб ўйлайман. Ўша кунлари у ниҳоятда 
тиғиз жараён ичида яшаганидан хабарим 
бор. Чунки ёш режиссёрлар кўригида 
бир неча кун бирга бўлдик. Дилфуза де-
ярли ҳар бир спектаклни кўришга, фикр 
билдиришга ҳаракат қиларди. Айнан 

ўша кунларда ўзининг иккита охирги 
(афсуски) китоби тақдимотига ҳам тай-
ёргарлик кўраётганди. Биттаси “Тарих 
ва театр” деб номланган катта ҳажмдаги 
монография бўлиб, ушбу асар тарихий 
драманинг бир асрдан зиёд давр мобай-
нида босиб ўтган йўли ҳақида муҳим 
маълумотлар бериши билан қимматли. 
Иккинчиси, ўзбек саҳна санъатининг 
етук дарғаларидан бири, Ўзбекистон 
халқ артисти Рихси Иброҳимованинг 
ибратли ҳаёт ва ижод йўли ҳақида ҳикоя 
қилувчи “Саҳнага бахшида умр: Рихси 
Иброҳимова” деб номланган китоб эди. 
Ҳар икки китобнинг ҳажми, салмоғи уни 
ёзиш учун муаллиф қанча бедор куну 
тунларни, қалб қўрини бахшида қилга-
нини яққол намоён этиб турибди. Ҳар 
икки китоб тақдимоти ёш режиссёрлар 
кўрик-танловининг якуний тақдирлаш 
маросимида бўлиб ўтди. Шу куни тад-
бирга йиғилганлар Дилфузанинг кўп 
йиллик меҳнати самарасини ёруғ юз би-
лан кўрганига гувоҳ бўлдилар. Саҳнада 
у ниҳоятда ҳаяжонда, дилбар, айни пай-
тда сал ҳорғин қиёфада кўринди. Олима-
нинг сўзларидаги самимият, кўзларида 
порлаган қувонч ва шодлик учқунлари 
йиғилганларга ҳам хушнудлик улашди. 
Афсус ки... 

Ҳа, шу куни Дилфуза Раҳматуллае-
вани сўнгги бор кўраётганим хаёлга ке-

либдими дейсиз! Бу ҳақда ёзиш, 
ҳатто ўйлашнинг ўзи оғир. Аммо 
ўлим ҳақ экан: шундай дилбар 
аёлни, оила бекасини, бир-би-
ридан ақлли, одобли фарзанд-
лар онасини, ўзбек миллий теа-
трининг зукко билимдони, яхши 
бир театршуносни, синглимдай 
қадрдон бўлиб қолган самимий 
инсонни орамиздан олиб кетди.

Таскин берадигани шуки, 
ортида ҳамиша дуо билан ёдга 
оладиган оиласи, фарзандлари, 
қариндошлари, ёру дўст, қадр-
донлари, ҳамкасблари, шогирд-
лари, ширин-шакар набиралари 
қолди. Илоҳим, Дилфузанинг 
охирати обод бўлсин! 

Гулчеҳра УМАРОВА,
журналист

Дилфуза Раҳматуллаева ҳақида... кечагина ёнимизда театр санъатининг 
бугуни ва эртаси ҳақида қайғуриб, куйиб-ёниб мақолалар ёзиб юрган, 
 театр билан боғлиқ бирор янгиликни ўтказиб юбормасликка ҳаракат қи-
либ, тадбирларда, муҳокамаларда ўз фикрида собит туриб, ҳамиша фаол 
бўлган самимий инсон, илмий тафаккури, дунёқараши кенг зиёли аёл, 
ҳам фикр, яхши суҳбатдош ҳақида хотира ёзиш чинданда оғир. 

Таъкидлаш жоизки, Ўзбекис-
тондан борган маданият намо-
яндалари ва санъаткорларнинг 
чиқишлари жамоатчилик томо-
нидан олқишлар билан қарши 
олинмоқда. Хусусан, Ҳайдар 
Алиев номидаги концерт саро-
йида Ўзбекистон давлат симфо-
ник оркестри иштирокида бўлиб 
ўтган концерт дастури озарбай-
жонликлар хотирасида узоқ вақт 
сақланиб қолса, ажаб эмас.    

Тадбирлар доирасида бир 
гуруҳ ўзбекистонлик санъат-
корлар Озарбайжоннинг юксак 
давлат мукофотлари билан тақ-
дирланди ва мукофотлар танта-
нали топширилди.  

Хусусан, Ўзбекистон халқ ар-
тисти Насиба Абдуллаева “Озар-
байжон халқ артисти” унвони 
билан, Ўзбекистон халқ артисти 
Абдуҳошим Исмоилов ва Ўзбек 
давлат симфоник оркестри бош 
дирижёри, Ўзбекистонда хизмат 
кўрсатган артист Камолиддин 
Ўринбоев “Дўстлик” ордени би-
лан мукофотланди.  

Шунингдек, “Маданият  кун-
лари” тадбирлари дастуридан 
Муқимий номидаги давлат ака-
демик мусиқали театр жамоаси 
томонидан Абдулла Қодирий-
нинг асари асосида тайёрланган 
“Ўткан кунлар”  ва  Озарбай-
жон драматурги Мажид Шам-
халов асари асосида  тайёрлан-
ган “Қайнона” спектакллари 
намо йи ши ҳам ўрин олган.  

Тадбирларда Озарбайжон жа-
моатчилигининг фаол иштироки 
Ўзбекистон маданиятига, санъа-
ти ва адабиётига катта қизиқиш 
ва эҳтиромни ифода этмоқда. 
Бунинг замирида асрлар даво-
мидаги тарихий яқинлик ва ма-
даний боғлиқлик акс этади.    

Энг муҳими, Бокудаги “Ўз-
бекистон маданият кунлари” 
халқларимиз ўртасидаги узоқ 
йиллик маданий алоқаларни 
янги босқичга олиб чиқишга ва 
ўзаро муштаракликни янада мус-
таҳкамлашга хизмат қилмоқда.  

Шуҳрат ОРИФ,  
Боку шаҳри

¤ÇÁÅÊ ÑÀÍÚÀÒÊÎÐËÀÐÈ
ÒÀ£ÄÈÐËÀÍÄÈ

Озарбайжоннинг Боку шаҳрида “Ўзбекистон маданият 
кунлари” қизғин давом этмоқда. Тадбирлар доирасида Ўзбе-
кистон Республикаси маданият вазири Озодбек Назарбеков 
ва Озарбайжон Республикаси маданият вазири Адил Керим-
ли ўртасида бўлиб ўтган учрашувда икки томонлама мада-
ний ҳамкорликни ривожлантириш масалалари муҳокама 
қилинди.

Муносабат

Яхшилар ёди

Муассис: 
ЎЗБЕКИСТОН

ЁЗУВЧИЛАР УЮШМАСИ Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва 

 оммавий коммуникациялар агентлигида томонидан 
0283 рақам билан рўйхатга олинган.
Адади - 1107.  Буюртма Г - 738.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223.     1 2 3 4 5 6

Бош 
муҳаррир 
Ҳумоюн 

АКБАРОВ

”Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Навбатчи муҳаррир  Шуҳрат АЗИЗОВ
Саҳифаловчи Нигора ТОШЕВА

ЖУМА КУНЛАРИ 
ЧИҚАДИ

Сотувда нархи эркин.

Гул кўп, чаман кўп...

Жорж Бернард Шоу — атоқли инглиз драматур-
ги, танқидчи, журналист ва нотиқ. Уни Шекспир-
дан кейин инглиз тилида маҳорат билан ижод қил-
ган адиб деб қадрлашади. Бернард Шоу Нобель  ва 
Оскар мукофотларига сазовор бўлган дунёда ягона 
ижодкор ҳисобланади.

АЖОЙИБ СПОРТЧИ
Шоунинг адабиётдан ташқари қизиққан соҳаси бокс 

бўлган. У ҳатто бир неча халқаро спорт мусобақалари-
да иштирок этган. Адабиёт оламида шуҳрат қозонгун-
га қадар асосий вақтини спортга бағишлаган. Албатта, 
бу уринишлари бесамар кетмаган. У бокс билан боғлиқ 
тажрибаларини “Кэшель Байроннинг касби” романида 
тасвирлаган. Шоуга боксдан сабоқ берган устози Нед  
Доннели романда Нед образида ёритилган. Машҳур 
адиблардан лорд Байрон ҳам бокс билан шуғулланган, 
Жек Лондон эса, бир муддат тирикчилигини муштла-
шувдан топган пул билан ўтказган. 

ВЕГЕТАРИАН
Шоу ўз даврида гўшт истеъмол қилишни рад этган 

камдан-кам кишилардан бири эди. Ёзувчи 94 йил яша-
ди ва ҳар доим ўзининг узоқ умр кўришига гўшт емас-
лиги асосий омил бўлганини таъкидларди. 70 ёшида 
ундан  сўрашибди:

– Ўзингизни қандай ҳис қиляпсиз?
– Ажойиб, фақат шифокорлар жонимга тегди: агар 

гўшт емасангиз, ўласиз дейишяпти.
Шоу 90 ёшни қоралаганда унга яна ўша саволни бе-

ришибди.
– Ажойиб, энди ҳеч ким мени безовта қилмаяпти: 

мени гўшт енг деб қўрқитган шифокорлар дунёдан 
ўтиб кетишди, – деб жавоб қилибди адиб.

Шоу 1950 йил 2 ноябрда вафот этган. Васиятига 
кўра, унинг жасади ҳеч бир маросимсиз куйдирилиб, 
кулини хотинининг жасади кулига қўшиб, уларнинг се-
вимли боғига сепиб юборилган.

НОБЕЛЬ МУКОФОТИ СО ИБИ
“Юксак ғоялари ва инсонпарварлиги, соф поэтик 

гўзалликка йўғрилган ёрқин сатираси учун” 1925 йил-
да Бернард Шоу Нобель мукофотига сазовор бўлади. 
Аммо Шоу фақат медални қабул қилган, мукофот пули-
ни эса, швед адабиётини инглиз тилига таржима қилиш 
учун ҳадя этган. 1938 йилда Шоу яна бир улкан муко-
фот олади. “Пигмалион” фильми сценарийси учун кино 
соҳасидаги юксак Оскар мукофотига эришади. Ҳозирга 
қадар Шоу мана шу икки мукофотни олган ягона ижод-
кор саналади.

КАШФ ЭТИЛМАГАН
ОРОЛ УЧУН КИТОБ

Бир гал Бернард Шоудан сўрашди: агар кимсасиз 
оролга тушиб қолгудек бўлсангиз, бешта қандай китоб-
ни ўзингиз билан олиб кетардингиз? 

Ёзувчи ҳеч нарса ёзилмаган варақлари тоза бешта 
китоб олишини айтади. Бу савол-жавобнинг қизиқарли 
жиҳати шундаки, 1974 йили Harmony Books нашриёти 
эгалари – америкаликлар 192 саҳифадан иборат “Ҳеч 
вақо китоби”ни нашр этишади. Бунга балки Бернард 
Шоунинг юқоридаги жавоби туртки бергандир. Ҳар 
ҳолда, китоб ўз эгаларини топган экан.

ОЗИРЖАВОБЛИК
– Айтинг-чи, исталган дақиқада ўткир ва доно фикр-

ларни айтишга қандай эришасиз? – деб сўрашибди Бер-
нард Шоудан.

– Бу фавқулодда оддий, – жавоб берибди у. – Хаё-
лимга биронта бемаъни фикр келиб қолса, ўша вақтда-
ёқ унинг тескарисини айтаман.

Барибир, Бернард Шоу ҳам бир гал мот бўлиб қолган 
экан. Ёзувчининг айтишича, бир куни тушликка шай-
ланиб турганда Лондонда чиқадиган газеталардан би-
рининг мухбири келиб қолибди. Дастурхонга тортил-
ган гўштсиз, одатдагидан ташқари егуликларни кўрган 
мухбир тарелкага қараб сўрабди:   

– Сиз тушлик қилмоқчимисиз ёки овқатланиб бўл-
дингизми?

Вегетариан Шоу нима дейишни билмай қолган экан.

Манзилимиз: Тошкент-100066, 
Бунёдкор кўчаси, Адиблар хиёбони, 

Ўзбекистон Ёзувчилар уюшмаси биноси.

E-mail: uzas.gzt@mail.ru

O‘zbekiston
adabiyoti va san’ati

Бир бор экан, бир йўқ экан, ўрмон чети-
даги мўъжаз кулбада бир бола ёлғиз яшар-
кан. Бир куни кўчада ўйнаб юрганида,  куч-
ли бўрон қўзғалиб, уни шу кулбага учириб 
олиб келганини у элас-элас эсларкан. У бу 
кулбага аста-секин кўникиб, қушлар учиб 
келса, уларга нон ушоқлари, дон сепиб ўзига 
ўргатиб олибди.

Айиқ бобо бобом менинг,
Йўлбарс тоға тоғам менинг.
Кийикчалар синглим менинг,
Она шер бу – онам менинг.
Уйимиздир  гўзал ўрмон,
Яшаяпмиз шоду хандон.

Унинг зерикканида тўқиган мана шу қў-
шиғини эшитиш учун ўрмон ҳайвонлари 
ҳам кулбага яқинлашиб, берилиб тинглашар 
экан. Кийикча эркаланиб оёқлари  остига 
ётиб олар, йўлбарсчалар меҳр билан юзини 
ялаб қўяр, айиқчалар сопол косада асал олиб 
келиб, унга беришар экан. 

Бир куни энди қўшиғини куйлаб бўлгани-
да, қулоғига инграган товуш  чалинибди. 

– Ёрдам бер, болажон, ёрдам бер, бўлма-
са, ўлиб қоламан!

Ҳамма овоз келган тарафга қараб, донг 
қотиб қолибди. 

Қуёнчалар қўрққанидан йиғлаб юбориб-
ди. Тўтилар  бошини сарак-сарак қилиб 
учиб кетишибди. Бошқа ҳайвонлар ҳам “биз 
борақолайлик энди”, деб қўрқа-писа жўнаб 
қолишибди.

Кулбанинг остонасига бош қўйиб, улкан 
бадбашара маҳлуқ – оқ аждарҳо ётган эмиш. 
Унинг танаси ўрмон ичигача кириб кетган 
экан. Бола аввал қаттиқ қўрқибди ва кейин 
тезда ўзига келиб, инграб ётган аждарҳонинг 

Болалар бекати

бошини силабди. Боланинг ипакдек муло йим 
қўллари аждарҳога тетиклик бахш этиб, бироз 
кўзини очибди-да, сўнгра йиғлаб юборибди. 

– Раҳмат, болажоним, – дебди у. – Мен-
дан қўрқмай, бошимни силаганинг 
учун. У менга ўғлимнинг қўлла-
рини эслатди.

Аждарҳонинг салобати босиб, 
ўрмон жимжит бўлиб қолибди.

Аждарҳо танасининг тиғлар кесган жой-
идан қон оқаётган экан. Бола жажжи пақир-
чада сув иситиб, пахта билан унинг тана-
сини ювиб чиқибди. У бу ишни эрталаб 
бошлаган бўлса, қуёш ботаётганида зўрға 
тугатибди. Бола шундай чарчабдики, пешо-
насидан оққан терлар аждарҳонинг тана-
сига томганда, ўша жойдан янги тери ўсиб 
чиқаверибди. Боланинг меҳридан аждарҳо 
жуда хурсанд бўлиб, тобора қувватга кириб 
бораверади.

Кунлар кетидан тунлар ўтибди. Анча ўзига 
келиб қолган аждарҳо бошидан ўтган воқеа-
ларни болага ҳикоя қилиб берибди. 

– Мен аждарлар шоҳининг ўғли эдим, – 
дебди у. – Бир куни қўшни подшоҳликка 
қора аждарҳолар ҳужум қилишди. Уларга 
ҳеч қандай куч бас келолмагани учун бизни 
ёрдамга чақиришди. Мен борганимда, ёвуз 
аждарҳолар болаларни ҳам емоқчи бўлиб 
турган экан. Улар йиғлаб, ёрдам сўрашар-

ди. Қора аждарҳоларни сеҳрли оловим би-
лан куйдираётганимда, орқамда яшириниб 
турган душманлар қилич билан мени қат-
тиқ яралашди. Шунга қарамай, мен сўнг-

ги кучимни тўплаб, уларни йўқ 
қилдим ва мамлакатни озод 
қилдим. Гўдакларни ота-онала-
рининг олдига олиб бориб қўй-

дим, ўзим эса зўрға судралиб шу 
ергача етиб келдим.

Бу орада қўрқиб қочиб кетган ўрмон ҳай-
вонлари ҳам аста-секин боланинг олдига 
қайтиб келишибди. Аждарҳонинг жасорати 
ва оқкўнгиллиги уларни ҳайратга солибди.  
Бироз вақт ўтгач, улар ўрмон атрофидаги 
ялангликка янги уйлар қура бошлашибди. 
Боланинг ғамгин бўлиб юришидан ташвиш-
га тушган оқ аждарҳо унинг бу ерга қандай 
келиб қолганини сўрабди. 

– Ота-онамни қаттиқ соғинаман, 
аждарҳожон, – дебди бола маъюс ҳолда. – 
Қанийди уларни яна бир марта кўрсам.

Шундай деб у ёстиғига бош қўйиб, қат-
тиқ ухлаб қолибди.

Эрталаб тонгда кўзини очса, аждарҳо бир 
думалаб, учар отга айланиб қолган экан.

– Устимга мин, болажон, – дебди у. – Ота- 
онангни топамиз.

Бола унинг айтганини қилибди. Оқ 
аждарҳо осмону фалакка кўтарилибди. Тоғу 

тошлар, водийлар, дарёлар, чўлу саҳролар 
устидан учиб ўтишибди.

Бир маҳал бола пастга қараса, оқ рўмол 
ўраб олган аёл кўкка кўз тикиб турган экан.

– Онам, онажоним, мени кутиб ўтирибди-
лар, – бола қувончини ичига сиғдира олмай 
бор овози билан бақирибди. – Онажон, мен 
келдим! 

Учар от аёл олдига оҳиста қўнибди. Ўғли-
ни кўрган она уни бағрига босиб, хурсандли-
гидан ҳўнг-ҳўнг йиғлабди.

– Отам қанилар? – сўрабди бола.
– Ўша бўрон отангни ҳам олиб кетган эди, 

– дебди онаси “оҳ” тортиб.– Ҳанузгача кута-
ман, дараги йўқ.

Бу сўзларни эшитиб, от безовта кишнаб-
ди. Осмонда яна қора булутлар пайдо бў-
либ, қора тусли бўрон яқинлашиб, отни ўраб 
олибди. Бироқ от бир думалаб, оқ аждарҳога 
айланиб, булутга оғзидан аланга уфуриб, уни 
куйдириб юборибди. Қора тутун ичидан жо-
дугарнинг кўмир бўлган жасади ерга тушиб-
ди. 

Бола қараса, оқ аждарҳо ўрнида отаси ку-
либ турганмиш. 

– Жодугар бизни сеҳрлаб ташлаган эди, 
ўғлим, – дебди у. – Бу балолардан бизни ях-
шилик қутқарди. Агар сен ўрмондаги ҳай-
вонларни биродарларим демаганингда, мен 
ёвузлик чангалидан дўстларни қутқармага-
нимда, бир умр сеҳр-жодудан халос бўла ол-
масдик.

Бола ота-онасини қучоқлаб, қадрдон уйи-
га кираётганида осмондан ғозлар галаси учиб 
ўтибди. Бола ғозларга қўлини силкитибди. 
Бунга жавобан ғозлар ёқимли “ғоқ-ғоқ”ла-
шиб, олисларга учиб кетишибди. 

Шарифа САЛИМОВА

Энди ёзмайман, ҳа, ёз-май-ман! 
Кўнглимда, бир ҳафта бурун, ногоҳ 

қуйган жаладай тўсатдан ёзувчи бўлиш 
нияти туғилган эди. Ё, фалак, дедим-да 
ёзишга киришдим. Адабиётчилар тили 
билан айтганда, “ижодимнинг гуллаган 
палласи” келди, шекилли-да. Ҳа, ўша 
қилтириқ, шамол турса учириб юборади-
ган, калтакесак нусха бўйинбоғ таққан, 
насиҳат деса ўзини томдан ташлайди-
ганларнинг каминадан қаери зиёд? Ахир, 
ўшалар ҳам бизга ўхшаб мактабга қатна-
гандир. Мен-ку 7-синфга аранг етдим. 
Ўзингиздан қолар гап йўқ. Вақт ғанимат. 
Неча йил ўқисангиз ҳам барибир каллага 
киргани қолади,  тўғрими?
Ёзувчиликка, аниқроғи, мухбирликка 

қизиққанимнинг сабаби бор. Қишлоғи-
мизда Шоди Қалам тахаллусли бир бола 
бор. Ўзиям туман газетасида  у ёзмаган 
одам қолмади ҳисоб. Мактабда тадбир 
ўтказилса ёки бирорта фермер режаси-
ни бажарса борми, ҳамма ёққа 
жар солади. Қарабсизки, газета 
саҳифасидаги гугурт қутисидек 
жойида хабари босилиб туриб-
ди-да. Маҳалладаги этикдўз, сартарош 
қолмади, ҳаммасини ёзди. Аммо обрўйи 
зўр экан. Юрган эканмиз-да, биз ҳам 
умримизни носвой отиб ўтказиб. 
Бир куни денг, озиқ-овқат дўконида 

одам тирбанд. Кўзи пиёладек, хом семиз 
дўкончи ҳеч кимни писанд қилмайди. 
Тўйган мушукдек бепарво. Бир маҳал у 
ток ургандек сапчиб тушса бўладими?! 
Икки қўли кўксида, гаплари бирам му-
лойим, бирам мулойим... Кулишни ҳам 
биларкан... Тавозеларнинг боисини бил-
сам, Шоди Қалам экан. У орқароқда тир-
жайиб турибди. Ана обрў-ю, мана обрў!
Шу-шу мендаги мухбирликка бўлган 

қизиқиш учқунлари борган сари аланга 
ола бошлади. Кечалари уйқум қочиб ке-
тади. Илҳом келдими, деб кутаман. Ҳеч 
вақо йўқ. Гўё Шоди Қалам дунёдаги ҳам-
ма нарсани ёзиб тугатгандек...
Бир куни... Э, калламга қойилман. 

Эскилар зап айтишганда, айб ҳаммадан 
ўтади, деб. Ижод бобида, йўғ-е, жамия-
тимизга фойдаси тегадиган, яхши инсон-
ларни тарғиб этишда Шоди Қалам ҳам 
озгина анқовлик қилибди. Ажойиб ин-
сон, ҳув кўча муюлишидаги данғиллама 
ҳовлида яшайдиган Қўрқмас Завод   қо-
либ кетибди. Мана, мақташга арзигулик 
одам! Одамлар Қўрқмас амакини  бежиз-
га Қўрқмас Завод дейишмайди. Айтиш-
ларича, қўлидан ҳар бало келади. Аммо 
ўзи ҳеч балодан қўрқмас экан.  Болохо-
нали уйининг ертўласида  қўлбола ароқ 
заводчаси очган. Ёғ-мой ишлаб чиқара-
диган ускуналари ҳам бор, тоза, сифат-
ли бўлмаса-да, арзонгина. Шишаларга 
этикеткани худди корхонадан чиққан-

дек ёпиштиради. Ҳа, ишонаверинг. 
Ана шунақа устаси фаранг, тадбиркор 
аканг қарағай. Одамларга ҳам қулай-да, 
оёқларининг таги қавариб дўконларга  
югуришмайди. Қўрқмас Заводга  ўхша-
ган “тадбиркор”лар харидорлар жонига 
оро киради.  Энди айтинг-чи,   шундай  
кишини мақтамай бўладими? Ёзиш ке-
рак. Ўзиям жуда газетбоп.
Чироқни ёқдим-у ёзишга киришдим... 

Аввал сарлавҳа топиш керак. “Э, билиб 
ўтиришибдими” дея эски газеталарни 
варақлай бошладим. Ана, сарлавҳа ҳам 
топилди. Ёзма ҳарфда ёзиш керакми, 
босма?! Уф! Бошим қотди. Бу мухбир-
ликнинг ҳам турган-битгани машаққат 
экан-ку! Нима бўлса бўлди, сарлавҳани 
қўйдим: “Халққа хизмат – олий ҳиммат”.
Бу ёзувлар негадир кўнглимга ўти-

ришмади. Шартта ўчириб, бошқа сар-
лавҳа топдим. Ахир, катта-катта ёзув-
чилар ҳам ўчириб-ёзиб, ўчириб-ёзиб 

асар яратар эканлар-ку. Ниҳоят, 
сарлавҳа ҳам топилди: “Тадбир-
кор”. Давом этдим: “Маҳалламиз-
да Қўрқмас Завод деган тадбиркор 

яшайди. У киши жуда тажрибали. Ўз ҳи-
собидан уйида спиртли ичимлик лар ва  
ёғ-мой тайёрлайдиган ускунлар ўрнат-
ган. Бундан ташқари, дори-дармон дей-
сизми... Хуллас, кўп нарсаларни топса 
бўлади. Қўрқмас Заводнинг келгусидаги 
режалари янада юксак.

– Ишларимни юритишда   чаққонги-
на жияним, катта укамнинг кичик ўғли 
Олғиржон яқиндан ёрдам  бераяпти.... – 
дейди  Қўрқмас Завод”.
Гарчи ўзи билан суҳбат қурмаган бўл-

сам-да, қотириб мақтадим. Қўрқмас ама-
ки  ўқиб қолса роса хурсанд бўлади-да.
Мақола тайёр. Остида чиройли қилиб 

исм-шарифимни битдим. Анқабой Се-
миз. Нима бўлса ҳам газетада исм-шари-
фим кўринса бўлди.
Мақолани халтжилдга солиб, мағрур 

юриб почта қутисига ташлаб келдим. 
Вақтим чоғ. Гўё ҳамма мен ҳақимда ҳо-
зирданоқ гапираётгандек.

 “Қачон мақола чиқаркан”, деган ўйдан 
тинчим йўқолди. Газетанинг янги сонла-
рини титкилашни одат қилдим. “Анқабой 
Семиз” деган жойи бормикан, дея қиди-
раман. Йўқ! Ўзи ҳақиқат қолмабдида, 
деб юрсам, бир куни участкавой мели-
са йўқлаб қолди. Нима эмиш: “Жиноят-
чи ҳақида ўз вақтида хабар берганингиз 
учун раҳмат! Ташаккур!”. Ахир, наҳотки 
билишмаса жиноятчи бош қа, тадбиркор 
бошқа. Ё мен адаштирдимми?!
Ҳозир қаҳрамоним – Қўрқмас тад-

биркор, ўзимни Қўрқмас маҳалладошим  
устидан суд кетяпти. Мен эса, ёзганла-
римни исботлашим керак эмиш...

Абдулла АЙИЗОВ

       БАҲОРДА

Тонгда қуёш сочиб нур, 
Ниҳол бошин силайди. 
Майсалар сув ичсин деб, 
Кўк булутни элайди. 

Она юртим баҳорда,
Келинчакка ўхшайди. 
Қир-адирга гул сочиб, 
Яшил гилам тўшайди. 

Наврўз келса баҳорда, 
Сумалаклар қайнайди. 
Капалаклар пирпираб, 
Қувлашмачоқ ўйнайди.

Ариқларда шилдираб, 
Сувлар тўлиб оқади.
Кўкламойнинг келиши,
Менга жуда ёқади.

    ЧИГИРТКА

Учиб юрар чигиртка,
Оғзи сира тинмайди.
Нега унинг кўзига,
Асло уйқу инмайди?

Ҳажвия 

ÌÅÍÈÍÃ ÌÓÕÁÈÐ Á¤ËÃÀÍÈÌ

Ёз келса гар, далада
Чириллайди туну кун.
Қишда қайга кетади,
Овози чиқмас нечун?

ТУШИМГА КИРМА

Анвар Солига деди:
 – Кеча тушимга кирдинг.
Юзимни кўкартириб,
Роса дўппослаб урдинг.

Қайтариб урмоқчийдим,
Бехос уйғониб кетдим.
Кейин билсам туш экан,
Дардимни ичга ютдим.

Маслаҳатим, Соливой,
Мени кўп уялтирма.
– Нима қилай, ўртоқжон? 
– Бошқа тушимга кирма!

     ОЙ ЎҒРИСИ

Кеча тун ёруғ эди,
Бугун эса зимистон.
– Айт-чи, ука, бу не ҳол,
Нега ёришмас осмон?

– Менингча, шу осмонга
Кимнидир қўли етган.
Катта халтага солиб,
Ойни ўғирлаб кетган.

        ШАМОЛВОЙ

Ҳамма жойни тўзғитиб,
Вайрон қилди шамолвой.
Ва ҳеч кимнинг гапига,
Кирмай қўйди эркатой.

Шу он осмон гулдираб,
Булут кўкдан сув сочди.
Қўрқиб кетган шамолвой,
Тумтарақай бўб қочди.

        ОФТОБ

Офтоб чиқар уфқдан
Аста-секин уялиб. 
Бош кўтарар кулчадек, 
Қизил рангга бўялиб. 

Иссиқ юзи жилмайиб, 
Қучоғини очади. 
Кўтарилиб осмонга
Заррин нурлар сочади.

Зуҳра БЕГИМ

ÁÎØ£À ÒÓØÈÌÃÀ ÊÈÐÌÀ

Ўзим ўқийман

Ёз ўтмоқда соз


